
கிடையாது. ஏன் வாய்ப்பு இல்லையென்று சொன்னால்” சன் டி.வி. 
தடுக்கிறது என்று சொல்கிறார்கள். சன் டி.வி-க்கு வருகின்ற விளம்பரங்கள் 
எல்லாம் இந்தப் பொதிகை டி.வி-க்கு வந்துவிட்டால் என்ன செய்வது 
என்று, ஒரு சதியைச் செய்து சன் டி.வி-க்காரர்கள், அந்தப் பொதிகை 
டி.வி-யை சாதாரண கிராமங்களுக்குச் செல்கின்ற சேனலில் வரவிடாமல் 
தடுக்கிறார்கள். 

மாண்புமிகு கலைஞர் மு. கருணாநிதி: பொதிகை டி.வி. யாரால் 
நடத்தப்படுகிறது என்பதை அறிந்துகொள்ள விரும்புகிறேன். 

திரு. சோ. பாலகிருஷ்ணன்: பொதிகை டி.வி. மத்திய 
அரசாங்கத்தினுடையது. மத்திய அரசாங்கத்திலேயிருக்கின்ற செல்வாக்கு 
மிக்க சன் டி.வி-பினுடைய உரிமையாளர்கள் அதைத் தடுக்கிறார்கள் 
என்ற ஒரு செய்தி நமக்கு வந்துகொண்டி ருக்கிறது. அதைப் பொய்யாக்க 
வேண்டும் என்று நீங்கள் விரும்பினால், நாளைக்கே அது இராமங்களுக்கு 
வருகின்ற, அதாவது தூர்தர்ஷன் என்று சொல்லக்கூடிய அதே வழியில், 
அதே சேனலில் பொதிகை டி.வி-யையும் வரவழைக்க வேண்டும் என்று 
கேட்டுக்கொள்கிறேன். 

இறுதியாக ஓன்று. நம்முடைய முதலமைச்சர் அவர்கள் நல்ல 
அனுபவம் மிக்க ஒரு சிறந்த முதலமைச்சர் ஆவார்கள். திராவிட 
முன்னேற்றக் கழகத்தைப் பற்றியும், உங்களுடைய அரசாங்கத்தைப் 
பற்றியும் மக்கள் மத்தியிலே பல செய்திகள் ஏராளமாக 
வந்துகொண்டிருக்கின்றன. அதையெல்லாம் நான் வெளிப்படையாகச் 
சொல்லிக்கொள்ள விரும்பவில்லை. ஒன்றே ஒன்றை மட்டும் நான் 
பணிவோடு கேட்டுக்கொள்கிறேன். நம்முடைய அமைச்சர்கள் அத்தனை 
பேரும், சட்டமன்ற உறுப்பினர்கள் உட்பட, நீங்கள் உங்களுடைய 
சொத்துக் கணக்கை இந்த அவையிலே காட்டி, நீங்கள் 
தூய்மையானவர்கள் என்று எடுத்துரைக்க வேண்டுமென்று கேட்டு, 
என்னுடைய உரையை முடித்துக் கொள்கிறேன். வணக்கம். 

: முற்பகல் 1-25 

(மாண்புமிகு பேரவைத் தலைவர் தலையை 

மாண்புமிகு பேரவைத் தலைவர்: மாண்புமிகு முதலமைச்சர் அவர்கள். 

* மாண்புமிகு கலைஞர் மு. கருணாநிதி: மாண்புமிகு பேரவைத் தலைவர் 
அவர்களே, இந்த அண்டு இந்த மாமன்றத்திலே வைக்கப்பட்ட நிதிநிலை 
அறிக்கை குறித்த விவாதத்தில், விவாதங்களுக்குப் பதில் அளிக்கின்ற 
நாளான இன்று, என்னுடைய கருத்துக்களை எடுத்துச் சொல்வதற்கு. 

முன்பு, நம்முடைய மாண்புமிகு எதிர்க்கட்சித் தலைவர் அவர்களுக்கு 
நன்றிகூறக் கடமைப்பட்டிருக்கின்றேன். நாளையதினம், கேரள மாநிலம், 
திருவனந்தபுரம் சென்று அந்த மாநில முதலமைச்சர், அன்பிற்குரிய நண்பர் 
நாயனார் அவர்களைச் சந்தித்து, முல்லைப் பெரியாறு அணைக்காகப் 
பேச்சுவார்த்தை நடத்துவதற்கு வாழ்த்துத் தெரிவித்திருக்கின்றார். அதற்காக 
நான் நன்றி தெரிவித்துக்கொள்கிறேன். அந்த வாழ்த்தைத் தொடர்ந்து 
அவர் பேசிய வார்த்தைகள் எல்லாம், கிருஷ்ண பரமாத்மாவுடைய 
வாழ்த்தைப் போலத்தான் எனக்குத் தெரிந்தது. ஏனென்றால், திருஷ்ண 
பரமாத்மாபற்றி அவர்களுக்குத் தெரியும். (AAC) இருஷ்ண பரமாத்மா 
எப்படிப்பட்டவர் என்று எல்லோருக்கும் தெரியும். வாழ்த்துகின்ற மாதிரி 
இருக்கும், அனால் அதற்குள்ளே சாபம் அடங்கியிருக்கும். அதுதான். 
கிருஷ்ண பரமாத்மாவுடைய வாழ்த்து. நான் எப்பொழுதும் கிருஷ்ண 
பரமாத்மாவுடைய வாழ்த்தை நம்புகிறவன் அல்ல. இருந்தாலும் நம்புகிறேன். 
அவர்கள் “நீ போ, உன்னை வாழ்த்துகிறேன்; அனால் நீ திரும்பி வரும்போது 
152 அடிவரை நீரைச் சேமித்துவிட்டு வந்தால்தான் நான் ஒத்துக்கொள்வேன். 
இல்லாவிட்டால் தமிழ்நாட்டிற்கு அதைவிடத் துரோகம் கிடையாது! என்று. 
சொன்னார்கள். 

எதிர்க்கட்சித் தலைவர் எப்போதும் அவசரப்பட்டுப் பேசுகின்றவர் 
அல்ல. இருந்தாலும் கொஞ்சம் யோசித்து அவர் பேசியிருக்கலாம். 
இருக்கின்ற பிரச்சினை என்னவென்றால், 145 அடி. கொடுக்கலாம் என்று. 
மத்திய சர்க்காரே சொல்லி, அதனால் ஒன்றும் அந்த அணை கெட்டுப் 
போய்விடாது, அந்த அணை பலமாகத்தான் இருக்கிறது என்று சொல்லி, 
அந்த முடிவைக் கேரள அரசு ஏற்றுகொள்ளாத ஒரு சூழ்நிலை. அது 
நாயனாருடைய எண்ணம் என்றுகூட நான் சொல்லமாட்டேன். 
அங்குள்ள அரசியல் சூழ்நிலை. அண்டை மாநிலங்களோடு ஏற்படக்கூடிய 
உறவைக் கெடுப்பதே ஆங்காங்கு எழுகின்ற அரசியல் சூழ்நிலைகள்தான். 
அந்த வகையில் நாயனார் அவர்கள் எதையும் உடனடியாகச் சொல்ல 
இயலாத அளவுக்கு அரசியல் நெருக்கடி அவருக்கு அங்கே இருக்கிறது 
என்று எனக்கு நன்றாகத் தெரியும். 

இதுபோன்ற நேரங்களில் உண்மை என்ன என்பதை நாம் தெரிந்து 
கொள்ள வேண்டும். அந்த முல்லைப் பெரியாறு அணை பலமாக இருக்க 
'வேண்டுமேயானால், ஒரு baby கோட கட்ட வேண்டுமென்று முயற்சிகள் 
மேற்கொள்ளப்பட்டு, அந்தப் பணியும் நடைபெற்று வருகிறது. அனால் 

அதுவும் தற்போது தடைப்பட்ட ருக்கிறது. அதற்கும் சேர்த்துத்தான் இந்தப் 
பேச்சுவார்த்தை. baby 8 கட்டினால்தான் 152 அடி. தண்ணீரைத் தேக்க

முடியும். இல்லாவிட்டால் முடியாது. 145 அடி, வரை ஓத்துக்கொண்டு, 

baby dam கட்டிய பிறகு 152 அடி. தண்ணீரைத் தேக்குவது என்கின்ற ஒரு 

சமரச நிலையும் அதிலே இருக்கின்றது என்பதையும் நாம் மறந்துவிடக் 

கூடாது. பொத்தாம்பொதுவில், ‘152 அடி. என்று வராவிட்டால் நீ துரோகி' 

என்று (குறுக்கீடு) அவருக்கு அசை இருந்தால் சொல்லட்டும். 

திரு. சோ. பாலகிருஷ்ணன்: தயவுசெய்து முதலமைச்சர் அவர்களை, 
'துரோகி' என்ற அந்த வார்த்தையை நான் சொல்லவில்லை என்று 

நினைக்கிறேன். அப்படிச் சொல்லியிருந்தால் அதைத் திரும்பப் 

பெற்றுக்கொள்கிறேன். நீங்கள் திரும்பும்போது 152 அடியோடு வர 
வேண்டுமென்று நான் வேண்டுகோள் வைக்கிறேன். 

மாண்புமிகு பேரவைத் தலைவர்: இல்லையில்லை. துரோகம் செய்வதாகப் 
பொருள் என்று நீங்கள் பேசியிருக்கிறீர்கள். 

திரு. சோ. பாலகிருஷ்ணன்: அப்படிச் சொல்லியிருந்தால் மாற்றிக் 

கொள்ளலாம். 

மாண்புமிகு பேரவைத் தலைவர்: அது உங்கள் விருப்பம். 

மாண்புமிகு கலைஞர் மு. கருணாநிதி: 152 அடி. என்புது எப்பொழுது 
சாத்தியப்படும் என்றால், baby dam முடித்திருக்க வேண்டும். நாமும் 

நியாயத்தைப் பார்க்க வேண்டும். baby dam கட்டாமல், 152 அடி என்று 
சொல்வது முறையல்ல. அனால் baby dam கட்டுவதற்கு ஏற்கெனவே 

சாத்தியக்கூறுகள் எல்லாம் ஏற்பட்டு, அதைக் கட்டிக் கொண்டிருக்கிறோம். 

கட்டும்பொழுது கேரள அரசு அதைத் தடுத்துவிட்டது. அப்படித் 
தடுத்ததை நிறுத்திக் கொண்டு, கட்டுவதற்கான அனுமதியும் தந்து 145- 
அடிக்கு அவர்கள் உடனடியாக ஓப்புதல் தருவார்களேயானால் அதைப் 

பற்றிப் பேசலாம். 152 அடி. என்பதுதான் நம்முடைய குறிக்கோள். அனால் 
இடைப்பதையும் விட்டுவிட வேண்டுமா என்பதை எண்ணிப் பார்க்க 

வேண்டும். 

முற்பகல் 11-30 

திரு. கே. சுப்பராயன்: Point of order. பேரவைத் தலைவரவர்களே, 

முதலமைச்சர் அவர்கள் எதிர்க்கட்சித் தலைவர் பேசியதை ஓட்டி பதில் 

அளிக்கிறார்கள். நான் ஒரு மிக முக்கியமான பிரச்சினையைத் தங்கள் 

மூலம் கொண்டுவர விரும்புவது என்னவென்றால், நாளை நடைபெற. 

இருக்கின்ற பேச்சுவார்த்தையின் தன்மைக்கு உள்ளே நாம் போவது 

என்பது விவேகக் குறைவானதாக அமைந்து விடக்கூடும். பிரச்சினை

முடிவுக்கு வருவதற்கு அதுவேகூட ஒரு எதிர்மறை அம்சமாகத் 

தோன்றிவிடக்கூடும் என்பதால், அருள்கூர்ந்து இந்த விவாதத்தை இதோடு 

விட்டுவிட்டு அடுத்த பிரச்சினைக்குப் போவதுதான் புத்திசாலித்தனம். 

புத்தசாலித்தனமாக அமையும் என்று நான் கருதுகிறேன். 

மாண்புமிகு கலைஞர் மு. கருணாநிதி: சுப்பராயன் அவர்களுக்கு இந்தப் 

புத்திசாலித்தனம் முன்பே வந்திருக்க வேண்டும். எதிர்க்கட்சித் தலைவர் 

பேசிக்கொண்டு இருக்கும்போது இந்தப் புத்திசாலித்தனம் சுப்பராயன் 

அவர்களுக்கு வந்து இருக்குமேயானால் நான் மதிழ்ந்து இருப்பேன். 

(மேசையைத் தட்டும் பலத்த ஓலி) இருந்தாலும் தாமதமாக வந்த 

புத்திசாலித்தனத்திற்கு நன்றி தெரிவித்துக்கொள்கிறேன். (மேசையைத் 

தட்டும் ஒலி) 
நம்முடைய வரவு-செலவுத் திட்ட அறிக்கை வெளிவந்தவுடனேயே 

இதைப் பற்றிய கருத்துக்களைச் சொல்லும்போது, நம்முடைய 

எதிர்க்கட்சித் தலைவர் அவர்கள் பத்திரிகைக்காரர்களிடத்தில்.... 

திரு. என்.ஆர். அழகராஜா: Point of clarification, Sir, 

மாண்புமிகு பேரவைத் தலைவர்: நான் அனுமதி கொடுக்கவில்லை. நீங்கள் 

உட்காருங்கள். (குறுக்கீடு) திரு. அப்பாவு, உட்கார்ந்து பேசிக் 

கொண்டி ருந்தால் நிச்சயம் வெளியேற்றுவேன். 

மாண்புமிகு கலைஞர் மு. கருணாநிதி: “நிதிநிலை அறிக்கை, ஏற்கெனவே 

செயல்படுத்திக் கொண்டிருக்கிற எந்தப் பயனும் இல்லாத நமக்கு நாமே 

தட்டம், அண்ணா மறுமலர்ச்சித் தட்டம், உழவர் சந்தை, சமத்துவபுரம் 

அகிய திட்டங்களைப் பற்றித் தெரிவிப்பதாக இருக்கிறதே தவிர, புதிதாக 

எந்தத் திட்டமும் அறிவிக்கவில்லை. மொத்தத்தில் இந்த அறிக்கை 

மக்களுடைய எதிர்பார்ப்புகளுக்கேற்ப ஒரு திட்டமும் இல்லாத, உப்பு 

சப்பு இல்லாத நிதிநிலை அறிக்கை” என்று பேட்டி. கொடுக்கிறபோது. 

நம்முடைய எதிர்க்கட்சித் தலைவர் அவர்கள் அறிவித்திருக்கிறார்கள். 

எந்தப் பயனும் நமக்கு நாமே திட்டத்தால், அண்ணா மறுமலர்ச்சித் 

திட்டத்தால், உழவர் சந்தையால், சமத்துவபுரத்தால் இல்லை என்று 

கூறியிருப்பதுதான் எனக்கு வியப்பூட்டுகிற பகுதிகளாகும். 

சமத்துவபுரத்தால் எந்தப் பயனும் இல்லை என்று இப்போது சொல்வதும், 

இதே அவையிலே மாண்புமிகு தமிழ் மாநில காங்கிரஸ் கட்சி 

உறுப்பினர்களால் புகழ்ந்து போற்றப்பட்ட, பேசப்பட்ட நமக்கு நாமே 

இட்டத்தால் எந்தப் பயனும் இல்லை என்று சொல்வதும், அண்ணா 

மறுமலர்ச்சித் திட்டத்தை எங்கள் ஊருக்கு இன்னும் விஸ்தரித்துக் 

கொடுங்கள் என்று கேட்குற அளவுக்கு நல்ல திட்டம் என்று தமிழ் மாநில

காங்கிரஸ் நண்பர்களாலேயே பாராட்டப்பட்ட திட்டங்கள் எதிர்க்கட்சித் 

தலைவரால் எந்தப் பயனும் இல்லாத திட்டங்கள் என்று 

கூறப்பட்டிருப்பதுதான் வியப்புக்குரியதாக இருக்கிறது. 

நம்முடைய அருமை நண்பர் ஞானசேகரன் அவர்கள் இங்கே 

பேசும்போது, இதிலே எதுவுமே இல்லை என்று குறிப்பிட்டார்கள். இதில் 

எதுவுமே இல்லை என்று எதிர்க்கட்சியில் உள்ளவர்கள், தோழமைக் 

கட்சிகளாக இருந்து எதிர்க் கட்சியா அல்லது எதிரிக் கட்சியா என்ற 

இரு நிலைகளுக்கு இடையிலே உள்ளவர்கள் எல்லோருமே இதைப் பற்றி, 

ஒன்றும் இல்லை, ஒன்றும் இல்லை என்று கூறியிருக்கின்றார்கள். நானும் 
மீண்டும் ஒரு முறை- “ஒன்றுமே இல்லை, ஒன்றுமே இல்லை 

என்கிறார்களே!' என்று மீண்டும் ஒரு முறை--நிதிநிலை அறிக்கையைப் 

படித்துப் பார்த்தேன். 

20 ஆண்டுகளுக்குப் பிறகு ஏற்படவிருக்கும் குடி நீர்ப் பற்றாக்குறையைச் 

சமாளித்திட தொலைநோக்குத் திட்டம்; 21 ஆம் நூற்றாண்டிற்கு 

தமிழகத்தை அழைத்துச் செல்ல உயிரியல் தொழில்நுட்பக் கொள்கை-- 

Biotechnology. Biotechnology என்பது சாதாரணமானதல்ல. இப்போது 

வளர்ந்து வருகிற விஞ்ஞானத்தில், குளோனிங் என்கிற முறை வந்திருக்கிறது. 

அதுவரையிலே வரக்கூடிய ஒரு technology தான். Biotechnology. வரும் 
நிதியாண்டில் எஞ்சிய அரசு மேல்நிலைப் பள்ளிகளிலும், அரசு கலை. 

மற்றும் தொழில் கல்லூரிகளிலும் பயிலும் மாணவர்களுக்கு கணினி 
பயிற்சித் திட்டம்; தகவல் தொழில்நுட்பத் துறையில் புதிய நிறுவனங்களைத் 

தொடங்க முன்வருவோருக்குக் கடன் வழங்க ஊக்க மூலதன நிதி %/0- 

ture Capital Fund; கோவை, திருச்சி, மதுரை, சேலம், நெல்லை போன்ற 

நகரங்களில் செயற்கைக்கோள் தரை நிலையங்கள், Earth Stations வரும் 

அண்டில் அமைத்துத் தர முடிவு: அனைத்து வட்டாட்சி அலுவலகங்களும் 

முழுமையாகக் கணினிம௰மாக ஆக்கப்படும்; அனைத்துப் பதிவு 
அலுவலகங்களிலும் கணினி வசதி செய்யப்படும்; வரும் அண்டில் 75 

ஆயிரம் ஏக்கர் தரிசு நிலங்கள் 24 மாவட்டங்களில் மேம்படுத்தப்படும்; 

பழங்குடியினர் நலனைக் கவனிக்கத் தனியாக இயக்ககம் உருவாக்க முடிவு; 

இளைஞர்களுடைய விளையாட்டு மேம்பாட்டுக்கென தனியாக ஒரு துறை. 

அமைப்பு; ஆதரவற்ற முதியோர், மீனவர், நிலமற்ற விவசாயத் தொழிலாளர், 

விதவைகள், ஆதரவற்ற பெண்கள், உடல் ஊனமுற்றோர் போன்ற 

பிரிவினருக்கு வழங்கப்பட்ட ஓய்வுதியம் 150 ரூபாய் என்பது. 200 ரூபாயாக 
உயர்வு; அரசுப் புறம்போக்கு நிலங்களில் 10 அண்டுகள் வீடு கட்டி 

அனுபவித்து வருபவர்களுக்கு அந்த இடத்தை உரிமையாக்கி வீட்டுமனை 

பட்டா வழங்குதல்; 6ஆம் வகுப்பிலே பயிலும் அதிதிராவிட மாணவிகளுக்கு 



344 வரவு-செலவுத் திட்டம், 
2000-2001, பொது விவாதம்--தொடர்ச்சி. 

[கலைஞர் மு. கருணாநிதி] [2000 ஏப்ரல் 4 

ஏற்கெனவே இந்த அரசு வழங்குவது போல, மிகவும் பிற்படுத்தப்பட்ட 
மற்றும் சீர்மரபின வகுப்பைச் சேர்ந்த 30 ஆயிரம் மாணவிகளுக்கு 
மாதந்தோறும் 100 ரூபாய் வழங்கும் திட்டம். * 

முற்பகல் 1-35 

அதேபோல 3 முதல் 5 ஆம் வகுப்பு வரை பயிலும் மிகவும் 
பிற்படுத்தப்பட்ட 60 ஆயிரம் மாணவியருக்கு ஓராண்டுக்கு 500 ரூபாய் 
வீதம் ஊக்கத் தொகை; ஊனமுற்றோர்களஞுடைய வேலைவாய்ப்பை 
அதிகரித்திட 6 பயிற்சி மையங்கள் அமைத்து 300 பேருக்குக் கணினிப் 
பயிற்சி இலவசமாக அளித்தல்: மேலும் 6 மையங்களில் ஆய்வுக்கூடப் 
பரிசோதனை, X-Ray பரிசோதனை, E.C.G., E.E.G., இதர நவீனப் 
பரிசோதனைகளை மேற்கொள்ள 300 பேருக்குப் பயிற்சி; சமூக சீர்திருத்தத் 
துறை மூலமாக மூடப்பழக்க வழக்கங்களிலிருந்து மக்களை மீட்க பிரச்சாரம் 
செய்திட முடிவு; 60 வயதிற்குள் இறக்க நேரிடும் நெசவாளர்கள் குடும்ப 
ஓய்வு நிதி 5 ஆயிரம் ரூபாயாக உயர்வு. 60 வயதைத் தாண்டிய 
நெசவாளர்கள் பயன் பெற மாத ஓய்வூதியத் தொகை 150 ரூபாயிலிருந்து 
200 ரூபாயாக உயர்வு; பத்திரிகையாளர்களுடைய ஓய்வூதியம் 1500 
ரூபாயிலிருந்து 2000 ரூபாயாக உயர்வு; பத்திரிகையாளர் பணிபுரியும்போது 
இறந்துவிட்டால் வழங்கப்படும் நிதி 40 ஆயிரத்திலிருந்து 50 ஆயிரம் 
ரூபாயாக உயர்வு; மாவட்டத் தலைமையிடங்களில் அரசு அலுவலர்களுக்கு 
2/44 வாடகைக் குடியிருப்புகள்; புதிதாக உருவாக்கப்பட்டுள்ள மாவட்டத் 
தலைமையிடங்களிலும், திருப்பூர் போன்ற நகரங்களிலும் புதிதாக சார்பு 
நகரங்கள் (Satellite Towns) உருவாக்க முடிவு; சத்துணவு டெறும் மாணவர் 
ஒருவருக்கு ஒரு நாளைக்கு வழங்கப்பட்ட 18 பைசா என்பது இனி 23 
பைசாவாக உயர்த்த முடிவு; மகளிர் திட்டங்களை ஒருங்கிணைத்து 'வாழ்ந்து 
காட்டுவோம்' திட்டம். உலகத் தரம் வாய்ந்த காஞ்சிபுரம் பட்டு, தஞ்சாவூர் 
தட்டு போன்ற பொருட்களுக்கு “வணிகச் சின்னம்! அமைத்து, உலக 
அளவில் market ஏற்படுத்தித் தர முடிவு; கைவினைப் பொருட்களுக்கு 
“பூமாலை' என்னும் வணிகச் சின்னம் அமைத்து, அவற்றை விற்பதற்கு 
ஏதுவாக விற்பனை மையங்கள்; இந்தப் பூமாலையைத்தான் த.மா.கா. 
கறுப்பினர் இராமன் அவர்கள் பேசும்போது ‘writ காதில் பூமாலை 
சுற்றப் பார்க்கிறீர்கள்' என்று சொன்னார்கள். பூமாலை சுற்றுகிற அளவுக்கு 
இராமன் காது அவ்வளவு பெரிய காது அல்ல என்பது எனக்கு நன்றாகத் 
தெரியும்.

24-10-2001 அன்று மருதுபாண்டியர் தூக்கிலிடப்பட்ட 200 அவது 

அண்டை நினைவு கூர்ந்திட அரசு சார்பில் புகழாஞ்சலி நிகழ்ச்சி; சாமி 

சிதம்பரனார், மயிலை சீனி வெங்கடசாமி, கவிஞர் முடியரசன் நூல்கள் 

நாட்டுடைமையாக்கப்பட்டு, அவர்கள் குடும்பத்திற்குத் தலா 10 இலட்சம் 

காப்பு நிதி; திருச்சி தலைக் காவிரி நிறுவனத்தை அரசு உதவி பெறும் 

நிறுவனமாக அறிவிப்பு. மாநிலமெங்கும் இளைஞர்களை உக்குவிக்க 

விளையாட்டுப் பயிற்சிகள், போட்டிகள் அறிவிப்பு; பாதிக்கப்பட்ட அசிரியர் 

பயிற்சிப் பள்ளி மாணவர்களுக்கு நிவாரணம் காண உச்ச நீதிமன்றத்தில். 
மேல்முறையீடு செய்ய முடிவு. 

வேளாண்மை விரிவாக்க அலுவலர்களுக்குப் பயிற்சி அளித்து அறிவியல் 
அலுவலர்களாக மாற்ற முடிவு; ஓசூரில் மலர்ப் பூங்கா, சென்னைக்கருகே 

அடை தயாரிக்கும் பூங்கா, கடலூரில் தொழில் பூங்கா, நாங்குநேரியில் 
உயர் தொழில்நுட்பத் தொழில் பூங்கா, 3000 ஏக்கரில்; வரும் நிதியாண்டில் 

மாத்திரம் 696 மெகாவாட் மின் உற்பத்தியை அதிகரிக்க ஏற்பாடு; வரும். 

நிதியாண்டில் ஆயிரம் உள்நாட்டு மீனவர்களுக்கு வீடுகட்ட முடிவு; 10 
இடங்களில் மீனவர் அங்காடி முதல்கட்டமாக அமைக்கப்படும்; தனியார் 

கரும்பாலைகள் கொடுக்க வேண்டிய விவசாயிகளுடைய பாக்கியைத் 

தீர்த்திட அலை அதிபர்களை அழைத்துப் பேச முடிவு; குடமுருட்டி அறு, 
அறியாறு, கோரையாறு மற்றும் கொடிங்கால் வடிகால் 
அகலப்படுத்தப்படும். உய்யக்கொண்டான் வாய்க்காலின் கரைகள் 

பலப்படுத்தப்படும். 

முற்பகல் 1-40 

தூர் வாருவதற்கு இந்த அண்டும் 50 கோடி. ரூபாய்; அலந்தூர் மாடல் 

பாதாள சாக்கடை வசதித் திட்டத்தைப் பரவலாக்கத் திட்டம்; 6 ஆயிரம் 

பள்ளி அசிரியர்கள் நியமனம்; 4 ஆயிரம் காவல் துறையினர், தீயணைப்புப் 

பணியாளர்கள் நியமனம்; மாநில அரசுப் பணிகளில் அதிதிராவிடர், 

பழங்குடியினர், பிற்படுத்தப்பட்டோர், மிகவும் பிற்படுத்தப்பட்டோருக்கு 

இட ஒதுக்கீடு குறித்து வெள்ளை அறிக்கை; நான்கு மாவட்டங்களில். 
ஊரகத் தூய்மை இயக்கம்; சொந்தக் கிராமங்களில் கல்விக்கூடங்கள், 
மருத்துவமனை அமைக்க முன்வருபவர்கள் பெயர் சூட்ட ஓப்புதல்; 

மாவட்டத் திட்டக் குழுக்கள் இனி மாவட்ட ஊராட்சித் தலைவர்கள் 

தலைமையிலே இயங்க முடிவு; தென் மாவட்டங்களின் வளர்ச்சிக்கான 
சிறப்புத் திட்டங்கள்; கன்னியாகுமரியில் இரப்பர் தொழிற் பூங்கா. 

அபிஷேகப்பட்டியில் கால்நடைப் பண்ணையைச் சீர்திருத்தி மேம்பாடு 
செய்தல்; மதுரை மாநகரில் உயர்நீதிமன்றக் களை; வணிகர்களுக்கான.

பல்வேறு சலுகைகள் வரிக் குறைப்பு, வரி நீக்கம்; திரைப்படத் துறைக்கு 
வரிச் சலுகைகள்; இவ்வளவும் அடங்கியுள்ள இந்த நிதிநிலை அறிக்கை 
எதுவுமே இல்லாதது, ஒன்றுமே இல்லாதது என்று பேசப்பட்டதுதான் 
எனக்கு மிகுந்த வேதனை அளிக்கின்றது. 

நான் முதலிலே குறிப்பிட்டதைப்போல, நம்முடைய அருமை நண்பர், 
தமிழ் மாநில காங்கிரஸ் கட்சியினுடைய சட்டமன்றக் கொறடா 
ஞானசேகரன் அவர்கள், அவர்களுடைய கரையின் தொடக்கத்தில் 

ஒன்றைச் சொன்னார்கள். வரி இல்லாத பட்ஜெட், வரி இல்லாத பட்ஜெட் 
என்கிறர்களே, “இதோ, நான், இன்றைய முதலமைச்சர் அன்று பேசிய 
பேச்சைப் படித்துக் காட்டுகிறேன்” என்று, என்னுடைய பழைய பேச்சை 
இங்கே படித்துக் காட்டினார். அதற்கு நான் உதவியதற்காக எனக்கு நானே 
நன்றி கூறிக்கொள்கிறேன். 4-9-/966-ல் நான் அற்றிய உரையை மேற்கோள் 
காட்டினார். அந்த மேற்கோளில் முழுப் பேச்சையும் படித்துக் 
காட்டியிருந்தால் மகிழ்ச்சியாக இருந்திருக்கும். அதை நான் படித்துக் 
காட்டுகிறேன். (FAN) அன்று அவர்கள் மேற்கோள் காட்டிய என்னுடைய 
பேச்சில், 

“வரவு செலவுத் திட்ட அறிக்கையிலே வரி போட்டால் அது பெரும் 
பிரச்சினை என எண்ணி, மிகத் தந்திரமாக, கடந்த இரண்டு மாதங்களுக்கு 
முன்பே, போட வேண்டிய வரியை எல்லாம் போட்டு--இரண்டு 
மாதங்களுக்கு முன்பே, போட வேண்டிய வரியை எல்லாம் போட்டுவிட்டு” 
என்று நான் பேசியதை ஞானசேகரன் படிக்கும்போது சொல்லவில்லை, 
அதை மாத்திரம் விட்டு விட்டுப் படித்திருக்கிறார். “இந்த மன்றத்தினவுடைய 
பெரும்பான்மையான ஒப்புதலையும் பெற்று, அந்த வரிகள் இன்றையதினம் 
நடமாடிக்கொண்டிருக்கிற நேரத்தில், வரி இல்லாத ஒரு வரவு செலவுத் 
திட்டம் சமர்ப்பிக்கப்பட்டிருப்பதாக Qh வாதத்தை ஆளும் கட்சி 

றுப்பினர்கள் எழுப்பிக் கொண்டிருப்பது உள்ளபடியே விந்தையாக 
இருக்கிறது.” உடனே, அந்த நடவடிக்கைக் குறிப்பிலே கனம் பக்தவத்சலம் 
குறுக்கிட்டு, “மேலும் வரி இல்லை என்பதுதான் வாதம்” என்று சொல்கிறார். 
அப்போது நான் தொடர்ந்து பேசுகிறேன். 

“திரு. மு. கருணாநிதி: மேலும் வரி இல்லையென்று முதலமைச்சர் 
அவர்கள் குறிப்பிடுகிறார். தோட்டா இல்லாத துப்பாக்கி என்று 
க்றுவதைப்போல்தான் மேலும் வரி இல்லை' என்று கூறுவது இருக்கிறது. 
தோட்டா இல்லாத துப்பாக்கி என்றால், தோட்டாவே போடப்படாத 
துப்பாக்கி என்ற பொருளும் அல்ல. இருந்த தோட்டாக்கள், ஏழை

எளியவர்கள் என்ற புள்ளிமான்களை வேட்டையாடப் பயன்படுத்தப்பட்டு, 
இப்போது தோட்டா இல்லாத காலித் துப்பாக்கியாகக் காட்டப்படுகிறது. 
மேலும் வரி இல்லை என்று கூறப்படுகிறது. இரண்டு திங்களுக்கு முன்பாக 
ஏறத்தாழ 8 கோடி. ரூபாய்க்கு வரிகளைப் போட்டுவிட்டு, 'மேலும் வரி 
இல்லை' என்று தோட்டா இல்லாத துப்பாக்கி காட்டப்படுகிறது” 
என்று பேசியிருக்கிறேன். தோட்டா இல்லாத துப்பாக்கிதான் என்பதற்காக 
அதை எடுக்காமல் விட்டுவிட்டார் ஞானசேகரன். அனால், அந்த 8 

கோடி. ரூபாய் வரி என்பது 19௦6-ல் போட்டபோது--அது இப்போது 
கிட்டத்தட்ட 800 கோடி ரூபாய் மதிப்பு என்பதை மறந்துவிடக் கூடாது-- 
1906-ல் வருவாய்க் கணக்கில் மொத்த வருவாயே தமிழ்நாடு அரசாங்கத்திற்கு 
70 கோடி ரூபாய்தான். அதிலே 8 கோடி. ரூபாய் என்பது இன்றைய 
அளவிலே கணக்குப் பார்த்தால் 800 கோடி ரூபாய் வரி அப்போது 
போடப்பட்டிருக்கிறது. இரண்டு மாதங்களுக்கு முன்பே வரி 
போட்டாகிவிட்டது. அதைத்தான் நான் அன்றைக்குச் சொல்லி 
இருக்கிறேன். 

அதை எடுத்துக்காட்டிய அவர், நீங்கள் வரி போடவில்லையா என்றார். 

நாங்கள் போடவில்லையே, எங்கே போட்டோம்? உடனே, பேருந்துக் 
கட்டணம், சொத்து வரி என்று சொன்னார்கள். சொத்து வரி என்பது 
த.மா.கா.-வும் அளுகிற உள்ளாட்சி மன்றங்களில் போடப்படுகிற வரியே 
தவிர, அது திராவிட முன்னேற்றக் கழக அரசு போடுகிற வரியல்ல. அது 
ஞானசேகரனுக்குத் தெரியும். இருந்தாலும் பேச்சு வேகத்திலேயோ அல்லது 
ஒன்று சொல்லிப் பார்ப்போம் என்றோ அவர் அன்றைக்கு 
விறுவிறுப்பாகவே பேசியிருக்கிறார். பேருந்துக் கட்டணம் 
உயர்த்தியிருக்கிறீர்கள் என்றார். அது வரி அல்ல. கட்டணம் வேறு, வரி 
வேறு. மின்சாரக் கட்டணத்தை உயர்த்தி விட்டார்கள் என்று சொன்னார். 

பேருந்துக் கட்டணத்தைப் பொறுத்தவரையிலும் மற்ற மாநிலங்களோடு 
ஒப்பிட்டாலும் நியாயம் நம் பக்கம் இருப்புது நன்றாகத் தெரியும். புறநகர்ப் 
பேருந்துகளைப் பொறுத்தவரை, அந்திராவில் ஒரு கிலோமீட்டருக்கு 30. 
காசு; கர்நாடகத்தில் ஒரு கிலோமீட்டருக்கு 24 காசு; கேரளாவில் ஒரு 
கிலோமீட்டருக்கு 28 காசு; மராட்டியத்திலே ஒரு கிலோமீட்டருக்கு 30 
காசு; குஜராத்திலே ஒரு கிலோமீட்டருக்கு 25.56 காசு; ராஜஸ்தானில் ஒரு 
கிலோமீட்டருக்கு 28 காசு; ஒரிசாவில் ஒரு கிலோமீட்டருக்கு 26 காசு; 

அரியானாவில் 1 கிலோமீட்டருக்கு 35.36 காசு; தமிழகத்தில் ஒரு 

கிலோமீட்டருக்கு 22 காசுதான்.

முற்பகல் 11-45 

விரைவுப் பேருந்துக் கட்டணம் என்று எடுத்துக்கொண்டால் 

ஆந்திராவில் ஒரு கிலோமீட்டருக்கு 42 காசு; கர்நாடகாவில் 29.50 காசு; 

கேரளாவில் ஒரு கிலோமீட்டருக்கு 34.50 காசு; மராட்டியத்திலே ஒரு 

இலோமீட்டருக்கு 39.10 காசு; குஜராத்திலே ஒரு கிலோமீட்டருக்கு 35.70 

காசு; ராஜஸ்தானிலே ஒரு கிலோமீட்டருக்கு 34 காசு; ஒரிசாவிலே ஒரு 

இிலோமீட்டருக்கு 28 காசு; அரியானாவில் 1 கிலோமீட்டருக்கு 42.20 காசு; 

தமிழகத்திலே ஒரு கிலோமீட்டருக்கு 25 காசு: இதையும் மறந்துவிடக் கூடாது. 

அதேபோல அரிசி விலையில் என்ன &யர்த்திவிட்டோம்? (குறுக்கீடு) 

நான் பேச முடி த்துவிடுகிறேன். 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே... 

மாண்புமிகு பேரவைத் தலைவர்: முதலமைச்சர் பேசி முடிக்கட்டும். 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே, ஒரே 

ஒரு நிமிடம் கொடுங்கள். 

மாண்புமிகு பேரவைத் தலைவர்: நீங்கள் உட்காருங்கள். நான் அனுமதி 

கொடுக்கவில்லை. 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே, ஒரே 

ஒரு நிமிடத்தில் முடித்துவிடுகிறேன்; பேருந்துக் கட்டணத்தைப் பற்றி மட்டும். 

மாண்புமிகு பேரவைத் தலைவர்: சரி, சொல்லுங்கள். 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே, 

பேருந்துக் கட்டணத்தைப் பொறுத்தவரையில் மாண்புமிகு முதல்வர் இந்த 

அவையிலே குறிப்பிட்டு இருக்கிறார்கள். 2001 வரை நாங்கள் பேருந்துக் 

கட்டணத்தை உயர்த்தவே மாட்டோம் என்று கூறிவிட்டு, தற்போது 

,200/-க்கு முன்பாக, 2000-லே awit SH) இருக்கிறார் என்பதை மட்டும் நான் 

சொல்லக் கடமைப்பட்டி ருக்கிறேன். 

மாண்புமிகு கலைஞர் -மு. கருணாநிதி: தலைவர் அவர்களே, முதலில் 

உயர்த்திய நேரத்தில் குறைக்கச் சொன்னபொழுது, இதைவிட 2001 

வரையிலும் உயர்த்தமாட்டோம் என்று சொன்னேன். பிறகு அந்தக் 

கட்டணம் குறைக்கப்பட்டுவிட்டது. அதை மறந்துவிட்டுப் பேசக்கூடாது; 

முறையல்ல.

அரிசியைப் பொறுத்தவரையில் கர்நாடகாவில் வறுமைக் கோட்டுக்குக் 
கீழே உள்ளவர்களுக்கு ஒரு இலோ 6 ரூபாய் 40 காசு; வறுமைக் கோட்டுக்கு 
மேலேயுள்ளவர்களுக்கு 12 ரூபாய் 75 ௧௬. கேரளாவிலே 6 ரூபாய் 40 காசு 
வறுமைக் கோட்டுக்குக் கீழே உள்ளவர்களுக்கு; வறுமைக் கோட்டுக்கு 
மேலே உள்ளவர்களுக்கு 12 ரூபாய் 40 காசு. ஆந்திராவில். 3 ரூபாய் 50 
காசு வுறுமைக் கோட்டுக்குக் கீழே உள்ளவர்களுக்கு; வுமைக் கோட்டுக்கு 
மேலே உள்ளவர்களுக்கு 12 ரூபாய் 50 காச. மேற்கு வங்கத்தில் 6 ரூபாய் 40 
காசு வறுமைக் கோட்டுக்குக் கீழே உள்ளவர்களுக்கு; வறுமைக் கோட்டுக்கு 
மேலே உள்ளவர்களுக்கு 13 ரூபாய் 95 ௧௭௬. மராட்டியத்திலே 6 ரூபாய் 40 
காசு வறுமைக் கோட்டுக்குக் கீழே உள்ளவர்களுக்கு; வுமைக் கோட்டுக்கு 
மேலே உள்ளவர்களுக்கு 19 ரூபாய் 95 காசு. தமிழ்நாட்டிலே வறுமைக் 
கோட்டுக்குக் கீழே இருந்தாலும் 3 ரூபாய் 50 காசு; வறுமைக் கோட்டுக்கு 
மேலேயிருந்தாலும் 3 ரூபாய் 50 காசு; இதை நாம் மறந்துவிடக் கூடாது. 
(மேசையைத் தட்டும் ஒலி, 

அடுத்து வரி விதிப்பு என்று பார்த்தால், கடந்த 4 அண்டுகளில் வரி 
விதிப்பு, வரிக் குறைப்பு என்று பார்க்கும்போது, வரி விதிப்பு என்பது 
தாங்கக்கூடியவர்களுக்குத்தான் விதிக்கப்பட்டு இருக்கிறது; தாங்க 
இயலாதவர்களுக்கு, நடுத்தெரு நாராயணர்களுக்கு, சாதாரண, சாமானிய 
மக்களுக்கு, வர்த்தகர்களுக்கு--இவர்களுக்கெல்லாம் வரிக் குறைப்பு 
செய்யப்பட்டு இருக்கிறது. இந்த அரசு பொறுப்பு ஏற்ற பிறகு எவ்வளவு 
இனங்களுக்கு வரி குறைக்கப்பட்டது, எத்தனை இனங்களுக்கு வரி அறவே 
நீக்கப்பட்டது என்பதையெல்லாம் மாண்புமிகு ஹுப்பினர்கள் மறந்துவிடக் 
கூடாது; மீண்டும் எண்ணிப் பார்க்க வேண்டுமென்று கேட்டுக்கொள்கிறேன். 

1996-97-60) 359 கோடி ரூபாய் வரிச் சலுகை அளிக்கப்பட்டது. 
1997-98-ல் 143 கோடி. ரூபாய் வரிச் சலுகை அளிக்கப்பட்டது. /998-99-ல் 
81 கோடி. ரூபாய் வரிச் சலுகை அளிக்கப்பட்டது. /999-2000-ல் 25 கோடி 
ரூபாய் வரிச் சலுகை அளிக்கப்பட்டது. இப்போது, 2000-200/-ல் 76 கோடி. 
ரூபாய் வரிச் சலுகை அளிக்கப்பட்டு, மொத்தம் 678 கோடி ரூபாய் மதிப்பிற்கு 
வரிச் சலுகைகள் தரப்பட்டுள்ளன. முதல் அண்டு தரப்பட்ட சலுகை 
தொடர் ஆண்டுகளுக்கும் பொருந்தும் என்ற வகையிலே கணக்கிட்டால், 

இந்த 5 ஆண்டுகளில் ஏறத்தாழ 2700 கோடி ரூபாய் அளவிற்கு வரிச் 
சலுகைகள் வழங்கப்பட்டுள்ளன என்பதை மறந்துவிட முடியாது.

1996-97 ஆம் அண்டில் பருப்பு, மஞ்சள், மிளகாய், வெல்லம், கையினால். 

தயாரிக்கப்படும் தீப்பெட்டி. போன்ற 14 பொருள்களுக்கு மூழு வரி விலக்கு 

அளிக்கப்பட்டது. சமையல் எரிவாயு, டீசல் உள்ளிட்ட 30 இனங்களுக்கு 

வரிக் குறைப்பு செய்யப்பட்டது. 1997-99 ஆம் அண்டில் பருத்தியினால் 

அன பின்னலாடைசகள், மாட்டுத் தீவனம், நாட்டு மருந்துகள், ஊனமுற்றோர் 

பயன்படுத்தும் சைக்கிள், கயிறு போன்ற 24 இனங்களுக்கு முழு வரி 

விலக்கு அளிக்கப்பட்டது. யூரியா, தேங்காய் மற்றும் கொப்பரைகள், பருத்தி, 

தமிழ்த் தட்டச்சுப் பொறிகள், வணிகச் சின்னமுடைய நெய் மற்றும் 

வெண்ணெய் உள்ளிட்ட 34 இனங்களுக்கு வரிக் குறைப்பு செய்யப்பட்டது. 

முற்பகல் 1/-50 

1998-99 அம் அண்டில் சமையல் எண்ணெய், காசினிக்கீரை, கணினி 

மென்பொருள் உள்ளிட்ட 6 இனங்களுக்கு முழு வரி விலக்கு 

அளிக்கப்பட்டது. மசாலாப் பொடிகள், ஐஸ்கிரீம் போன்ற 8 இனங்களுக்கு 

வரிக் குறைப்பு செய்யப்பட்டது. 

1999-2000 அண்டில் சூரிய ஒளியிலே இயங்கும் விளக்குகள், புடவை 

விளிம்புப் பட்டிகள், காலணிப் பட்டிகள், பருத்தி நூல் கயிறு, பிரம்பினால் 

செய்யப்பட்ட தட்டி, கூடை மற்றும் முறம் போன்ற 10 இனங்களுக்கு 

முழு வரி விலக்கு அளிக்கப்பட்டது. கணினிகள், தொலைக்காட்சிப் படம் 

எடுக்கும் கருவிகள், டி.ரான்சிஸ்டர்கள், வணிகச் சின்னம் இட்ட ரஸ்க், 

வாழ்த்து அட்டைகள், சாம்பிராணி வில்லைகள் உள்ளிட்ட 54 இனங்களுக்கு 

வரிக் குறைப்பு செய்யப்பட்டது. 

இந்த ஆண்டு, 2000-200/-ல் நித்திய கல்யாணி இலை மற்றும் வேர், காது 

கேட்கப் பயன்படும் கருவிக்கான கம்பி, அரைஞாண்கயிறு, 

பதப்படுத்தப்பட்ட பால், நாட்டுச் சர்க்கரை, தமிழ் தினசரி காலண்டர்கள், 

காகித உறைகள் உள்ளிட்ட 10 இனங்களுக்கு முழு வரி விலக்கு 

அளிக்கப்பட்டது. மொசைக் கற்கள், துணி துவைக்கும் இயந்திரங்கள், 

அனைத்து வகை மின்சக்கக் கருவிகள், உபகரணங்கள், வுறுகடலை போன்ற 

15 இனங்களுக்கு வரிக் குறைப்பு செய்யப்பட்டது. 

இந்த அளவிற்கு வரிக் குறைப்பு, முழு வரி விலக்கு தந்த கழக அரசு 
இந்த F ஆண்டுகளில் எந்தெந்த இனங்களுக்கு வரி விதித்தது என்று 

பார்த்தால், 1996-97 இல் மது வகையறாக்களுக்கு Vend Fee விதித்து 75 

கோடி ரூபாய், அதுவரை எங்கேயோ போய்க்கொண்டிருந்த வரியை அரசு 

கஜானாவில் சேர்த்தோம்.

1997-98 அம் அண்டில் பான் மசாலாவிற்கு வரி விததம் 11 
விழுக்காட்டிலிருந்து 20 விழுக்காடாக உயர்த்தப்பட்டது. மேலும் பரிசுச் 
சீட்டுகளின்மீது வரி உயர்த்தப்பட்டது. மதுபானங்களுக்கு ஆயத் தீர்வையும், 
Vend Fee-upld உயர்த்தப்பட்டன. 1998-99 அம் ஆண்டில், இந்தியாவில் 
தயாரிக்கப்படும் அயல்நாட்டு மதுபான வகைகளுக்கு வரி விதிதங்கள் 
உயர்த்தப்பட்டன. மேலும், வெளிநாட்டிலிருந்து இறக்குமதி செய்யப்படும் 
துணி வகைகள் மற்றும் சிகரெட்டுக்கும் வெளிநாட்டி லிருந்து இறக்குமதி 
செய்யப்படும் சர்க்கரைக்கும் வரி விதிக்கப்பட்டது. கேளிக்கைகள் வறிச் 
சட்டத்தின்கீழ் கேளிக்கைப் பூங்காவில் உள்ள ஒவ்வொரு கேளிக்கை 
இனத்திற்கும் செல்வோர்களிடம் வசூலிக்கப்படும் தொகைமீது 20 
விழுக்காடு கேளிக்கை வரியாக விதிக்கப்பட்டது. இவ்வரித் தொகையைப் 
பூங்காவின் உரிமையாளர் ஏற்க வேண்டும். இவ்வகையில் வரும் வருவாயில் 
90 விழுக்காடு உள்ளாட்சி அமைப்புகளுக்கு அளிக்கப்படும். 

1999-2000 அண்டில் தொலைக்காட்சிப் பெட்டிகள் மற்றும் பான் 
மசாலாவிற்கு வரி விதிதங்கள் உயர்த்தப்பட்டன. மேலும் இந்தியாவிலே 
தயாரிக்கப்படும் அயல்நாட்டு மதுவகை பானங்களுக்கு 12-11-1999 முதல் 
40 விழுக்காட்டிலிருந்து 50 விழுக்காடாக வரி PAS உயர்த்தப்பட்டது. 

23-1-2000 முதல் இந்தியத் துணைக் கண்டம் முழுவதும் நம்முடைய 
எதிர்க் கட்சித் தலைவர் சொன்னார். அந்த விஷயம், அதை நான் 

ஏற்கெனவே குறித்து வைத்திருக்கிறேன். இருந்தாலும் மீண்டும் ஒரு முறை 
சொல்வது நலமென்று கருதிச் சொல்லுகிறேன். இந்தியத் துணைக் கண்டம் 
மூழுவதும்--விற்பனை வரியில் சமச்சீர் தளமுறை நடைமுறைப்படுத்த 
வேண்டி. வந்த வகையில் தமிழ்நாட்டில் சில பொருட்களின்மீது வரி 
விகிதங்களை ஃ&யர்த்த வேண்டி. வந்தன. காற்றூட்டப்பட்ட பானங்கள், 
ஆகாய வானூர்திகள், திரைப்படத் தயாரிப்புக்கான உபகரணங்கள், 
மின்னணு விளையாட்டுப் பொருட்கள், மத்தாப்பு மற்றும் பட்டாசு 
வகைகள், மோட்டார் வாகனங்கள் மற்றும் அதன் 2 FA பாகங்கள், 1.3.0. 
பொருட்கள் போன்ற 19 பொருட்கள்மீது இருந்த 1॥ விழுக்காட்டு வரி 
விகிதம் /2 விழுக்காடாக உயர்த்தப்பட்டது. மேலும், சந்தனக் கட்டைக்கு 
8 விழுக்காடாக இருந்த வரி விகிதம் 12 விழுக்காடாக உயர்த்தப்பட்டது. 
சந்தன எண்ணெய்க்கு 4 விழுக்காட்டிலிருந்து 12 விழுக்காடாக வரி 
உயர்த்தப்பட்டது. தங்கம் மற்றும் வெள்ளிக் கட்டிகள் மற்றும் தேய்ந்த, 
பழுதடைந்த நகைகள்மீது இருந்த 0.5 விழுக்காடு வரி விதிதம் ॥ 
விழுக்காடாக உயர்த்தப்பட்டது.

ஆடம்பர. வரிச் சட்டத்தின்கீழ் பீடி. நீங்கலாக, சிகரெட் போன்ற 
ஆடம்பரப் புகையிலைப் பொருட்களுக்கு அண்டை மாநிலங்களில் 
உள்ளதுபோல 5 விழுக்காடு ஆடம்பர வரி புதியதாக விதிக்கப்பட்டது. 
மதுபானங்கள்மீது அயத் தீர்வை உயர்த்தப்பட்டது. 2000-2001 ஆம் ஆண்டில் 
ஒரு லிட்டர் அதிகபட்ச சில்லறை விலை ரூ.29-ம் அதற்கு மேலும் உள்ள 
மென்பானங்களுக்கான விற்பனை வரி. 12 விழுக்காட்டிலிருந்து 20 
விழுக்காடாக 1-4-2000 முதல் உயர்த்தப்பட்டது. 

சமையல் எண்ணெய் போன்றவற்றிற்கு எல்லாம். வரிவிகிதம் 
ஏற்றப்படவில்லை. இதில் சமச்சீர் வரியை தமிழக அரசு ஏற்று ஏழையெளிய, 
நடுத்தர மக்கள் பயன்படுத்தும் எந்தப் பொருள்கள் மீதும் வரி 
போடப்படவில்லை, மாறாக வரி விலக்கு அளிக்கப்பட்டுள்ளது அல்லது 
குறைக்கப்பட்டுள்ளது என்பதைத்தான் நான் சொன்ன இந்தப் 
புள்ளிவிவரங்கள் நிரூபிக்கின்றன. 

முற்பகல் 1-55 

இப்படி வரியைக் குறைக்கின்றீர்கள், வரியை விலக்கிவிடுகின்றீர்கள், 
பற்றாக்குறை இருப்பதையும் காட்டுகின்றீர்கள், இதை எப்படிச் சமாளிக்கப் 
போகிறீர்கள் என்று அன்றைக்கு நம்முடைய நண்பர் டாக்டர் இராமன் 
அவர்கள் கேட்டார்கள். மிகுந்த அக்கறையோடு, இந்த அரசின்மீதுள்ள 
கவலையோடு அவர்கள் கேட்ட அந்தக் கேள்விக்காக நான் நன்றியினைத் 
தெரிவித்துக்கொள்கிறேன். 665 கோடி. ரூபாயாக இருக்கும் என்று சொல்லி 
இருக்கிறீர்களே பற்றாக்குறை, இதைச் சரிக்கட்ட என்ன செய்யப் 
போகிறீர்கள், சில நாள் கழித்து வரி போட்டு மக்களை நசுக்கப் 
போகிறீர்களா என்று கேட்டார். அப்படி ஓன்றும் உத்தேசம் இல்லை. 
ஏனென்றால் கடந்த காலத்தில் நாங்கள் போட்டிருக்கிற வரிகள் மக்களை 
நசுக்குகின்ற வரிகள் அல்ல என்பதை மாண்புமிகு ுப்பினர்கள் மிகத் 
தெளிவாகவே உணர்வார்கள். 

கடந்த அண்டு நிதிநிலை அறிக்கையிலே பற்றாக்குறை 790 கோடியாக 
இருக்கும் என்று நான் படித்தபோது இதே கேள்விதான் கேட்கப்பட்டது. 
அப்போது 790 கோடி. ரூபாய் பற்றாக்குறை என்கிறீர்களே, எப்படிச் 
சமாளிப்பீர்கள் என்று கேட்கப்பட்டது. அனால் அந்தப் பற்றாக்குறை 
சரிக்கட்டப்பட்டு 159.90 கோடியாக அது குறைக்கப்பட்டுள்ளது என்பதையும் 
அறிவீர்கள். இது எப்படி. இயன்றது என்றால் இரண்டு மாதங்களுக்கு ஒரு 
முறை சந்தன மரங்களை ஏலம் நடத்துவதன் மூலமாக 36 கோடி. ரூபாய் 
மாத்திரமே வருவாய் கிடைக்குமென்ற மதிப்பீட்டிற்கு மாறாக 77.7 கோடி

ரூபாய் சந்தன மர ஏலத்திலே கிடைத்திருக்கிறது. வரிகள் மூலமாக 260 

கோடி. ரூபாய் கூடுதலாகக் கிடைத்திருக்கிறது. இந்த அண்டு பற்றாக்குறையை 

சரிக்கட்ட என்ன வழி என்று மாமன்றத்திலே கேட்கப்பட்டது, எதிர்க்கட்சி 

ஹுப்பினர்களால். நீதிமன்றங்களில் நிலுவையிலே உள்ள வழக்குகளில் 

வருவாய் வசூல் சட்டம் அதியவற்றால் ரூபாய் 6,327 கோடி பல்வேறு 

வரிகளில் நிலுவையாக உள்ளது. அரசுக்கு வர வேண்டிய வரி வசூலில் 

நிலுவை 6,327 கோடி. ரூபாய். இந்த நிலுவைத் தொகையை வசூலிப்பதில் 

முனைப்பான நடவடிக்கை எடுப்பதன் மூலமாகக் கூடுதல் வருவாய் 

இடைக்கும் என்று நான் நிச்சயமாக நம்புகிறேன். 

11-வது நிதி கமிஷன் அறிக்கை வரும் ஜூன் மாதத்திற்குப் பிறகுதான் 

தாக்கல் செய்யப்பட உள்ளது. அது. தாக்கல் செய்யப்பட்ட பிறகுதான் 

மாநிலங்களுக்கு எவ்வளவு கூடுதல் நிதி கிடைக்கும் என்று தெரியும். 

அப்போது தமிழகத்திற்குக் கூடுதலாக நிதி கிடைக்கும்: அதனைக் கொண்டு 

இந்தப் பற்றாக்குறையை ஓரளவுக்குக் குறைக்க முடியும் என்று நான் 

கருதுகின்றேன். மத்திய அரசாங்கம் மாநிலங்களுக்கு மொத்த வரி 

வருவாயிலே 29 சதவீதம் பகிர்ந்தளிப்பது தொடர்பான அரசியல் சட்டத் 

இருத்தம் வரும் நாடாளுமன்றக் கூட்டத் தொடரில் நிறைவேற்றப்பட 

உள்ளது. அத்திருத்தம் கொண்டுவரப்பட்ட பிறகு அதன் காரணமாகவும் 

தமிழக அரசுக்குக் கூடுதல் நிதி வர வாய்ப்புள்ளது. அதனாலும் நமது 

பற்றாக்குறையை ஓரளவிற்குச் சரிக்கட்ட இயலும். 

தமிழ்நாட்டில் நிலுவையிலே உள்ள வணிக வரியைக் கூடுதலாக வசூலிக்க 

கடும் முயற்சிகள் மேற்கொண்டு, அதன் காரணமாகவும் இந்தப் 

பற்றாக்குறையைச் சரிக்கட்ட இயலும். 

மத்திய அரசு அண்மையில் ரேஷன் அரிசி விலையை உயர்த்தியபோது 

தமிழக அரசு அந்த உயர்வை மக்கள் மீது திணிக்காமல் 300 கோடி. ரூபாய் 

மானியமாக அந்த விலை உயர்வு காரணமாக தர ஓப்புக்கொண்டுள்ளது. 

தற்போது அனைத்து மாநிலங்களும், மாநிலங்களுக்கு வழங்கப்படுகின்ற 

அரிசி விலை உயர்த்தப்பட்டதைக் குறைக்க வேண்டுமென்று மத்திய 

அரசோடு வாதிட்டுக்கொண்டு இருக்கின்றன. அதை மத்திய அரசு 

ஏற்றுக்கொள்ளுமேயானால், தமிழக அரசு தருவதற்கு ஒப்புக்கொண்ட 300 

கோடி ரூபாய் மானியம் மிச்சப்படுவதற்கு நமக்கு வாய்ப்புள்ளது. அதன் 

காரணமாகவும் பற்றாக்குறையைச் சமாளிக்க முடியும் என்று நான் 

தெரிவித்துக்கொள்கின்றேன். 

விவாதத்தில் பேசிய தமிழ் மாநில காங்கிரஸ் கட்சியினுடைய ஹுப்பினர் 

செல்வி ராணி அவர்கள் மொத்த வருவாயில் 10 விழுக்காடு மட்டுமே 

மக்களுக்கு நேரடியாகச் செலவு செய்யப்படுகிறது என்று 

குறிப்பிட்டார்கள். அது தவறான கருத்து. 2000-200/-க்கு மதிப்பிடப்பட்டுள்ள. 
மாநிலத்தின் மொத்த வருவாய் 18,406 கோடி ரூபாய். அதிலே 10 விழுக்காடு 
என்பது, செல்வி ராணி அவர்கள் சொன்னதைப்போல, 1,840 கோடி 
ரூபாய்தான். அனால் வருவாய்க் கணக்கிலே பொது விநியோகத் 
திட்டத்திற்கு 1,700 கோடி, முதியோர் ஓய்வூதியத் திட்டத்திற்கு 200 கோடி, 
இலவச வேட்டி, சேலை திட்டத்திற்கு 104 கோடி, மூவலூர் மூதாட்டி 
இராமாமிர்தம் அம்மையார் நினைவு ஏழை திருமணத் திட்டத்திற்கு 50 
கோடி, நமக்கு நாமே திட்டத்திற்கு 30 கோடி, அண்ணா மறுமலர்ச்சித் 
திட்டத்திற்கு 75 கோடி, இலவச மின்சாரத்திற்காக அரசு தரும் 250 கோடி, 
மாணவர்களுக்கான பஸ் பாஸ் 80 கோடி, இப்படி. மக்களுக்கு நேரடியாகச் 
செலவு செய்யப்படும் திட்டங்களுக்கு 4,326 கோடி ரூபாய் என்கிறபோது 
10 சதவீதம் என்று கூறியது தவறான தகவல் என்று நான் குறிப்பிட 
விரும்புகிறேன். இது 10 விழுக்காடு அல்ல; 23.50 விழுக்காடாகும். மேலும் 
வெளிச்சந்தைக் கடன், நிதி நிறுவனங்களிட மிருந்து பெறும் கடன், மத்திய 
அரசிடமிருந்து பெறுகின்ற கடன் ஆதியவற்றின் மூலம் குடிநீர்த் திட்டங்கள், 
நீர்ப்பாசனத் திட்டங்கள், சாலை. வசதி மேம்பாட்டுத் திட்டங்கள் 
ஆகியவற்றுக்கு 1,867 கோடி ரூபாய் ஒதுக்கீடு செய்யப்பட்டுள்ளது. ஆகவே, 
ஹுப்பினர் பெற்ற தகவல் தவறானது என்று மீண்டும் ஒரு முறை தெரிவிக்க 
விரும்புகின்றேன். 

நண்பகல் 12-00 
ல் 

நம்முடைய அருமை நண்பர் லத்தீப் அவர்கள் 2000-2001 அம் அண்டில் 
அரசு அலுவலர்களுக்கு அளிக்கும் சம்பளம் குறித்த , செலவு இதிலே 
குறிப்பிடப்படவில்லை, எல்லாப் புத்தகங்களையும் புரட்டிப் 
பார்த்துவிட்டேன் என்று சொன்னார்கள். அனால், அவர்கள் புரட்டிப், 
பார்க்காத புத்தகம் ஒன்றும் இருக்கிறது. இந்தப் புத்தகத்தை அவர்கள் 
புரட்டிப் பார்த்திருந்தால் உண்மை நிலையைத் தெரிந்திருக்க முடியும். 
நிதிநிலைக் குறிப்பின், வரவு செலவுத் திட்ட வெளியீடு 72 Appendix to 
the 180201 18200ரஹர்போா-- அதிலே அரசு ஊழியர்களுக்கு, அரசு 
அலுவலர்களுக்கு அளிக்கும் சம்பளம், Revenue Account-Ga எவ்வளவு 
என்கின்ற விவரம் எல்லாம் இருக்கிறது. Revenue Account-Gav மாத்திரம் 
ஏறத்தாழ 3 ஆயிரம் கோடி ரூபாய் கணக்குக் காட்டப்பட்டிருக்கிறது. 
என்பதை அருமை நண்பர் லத்தீப் அவர்களுக்கு நான் எடுத்துக்காட்டக் 
கடமைப்பட்டிருக்கிறேன். புரட்டிப் புரட்டிப் பார்த்தேன், இல்லவே இல்லை 
என்று சொன்னார். இவ்வளவு பெரிய தொகையை எப்படி. விட்டுவிட 
முடியும் என்பதை எண்ணிப்பார்க்க வேண்டும். ஆகவே, அரசு

அலுவலர்களுக்கு அளிக்கின்ற சம்பளச் செலவு 8,487 கோடி ரூபாய், 

ஓய்வுதியப் பயன்களுக்கான செலவு 2,420 கோடி ரூபாய். இந்த இரண்டு 

இனங்கள் மாநிலத்தின் மொத்த வருவாயில் 66.2 விழுக்காடு. மாநிலத்தின் 

வரி மற்றும் வரியல்லாத Tax and Non-Tax ₹வ/ரப85--வருவாயில் இது 

103 விழுக்காடாகும் என்பதையும் நான் மாண்புமிகு உறுப்பினர் 

அவர்களுடைய கவனத்திற்குக் கொண்டு வர விரும்புகின்றேன். அதிகச் 

செலவு, அதிகமாக அரசு ஊழியர்களுக்குத் தந்துவிடுகிறோம் என்ற அந்தக் 

குற்றச்சாட்டுக்காக அல்ல. திட்டம் என்றால், நான் ஏற்கெனவே 

சொல்லியிருக்கிறேன். அரசு ஊழியர்களுடைய சம்பளமும் சேர்த்துத்தான் 

திட்டச் செலவு. அரசு ஊழியர்கள் அல்லாமல் எந்த ஒரு திட்டமும் 

நிறைவேற்றப்பட முடியாது. ஆகவே, திட்டத்திற்காக, ஒரு கிணறு வெட்ட, 

ஒரு குளம் வெட்ட, ஒரு ஏரி வெட்ட இவ்வளவு ரூபாய் ஒதுக்கீடு 

செய்கிறோம் என்றால் அதை வெட்டுவதற்காகப் பயன்படுகின்ற, 

பணியாற்றுகின்ற அந்த ஊழியர்களுக்குத் தருகின்ற சம்பளத்தையும் 

சேர்த்துத்தான் திட்டச் செலவு. எனவே, அதைத் தனியாகப் பிரித்துப் 

பார்த்து, ஆகா! அரசு ஊழியர்கள் அரசாங்க வ்ருமானத்திலே பாதிக்கு 

மேலே எடுத்துக்கொண்டு போய்விடுகிறார்கள் என்று கூறுவது சரியல்ல 

என்பதையும் நான் இங்கே சுட்டிக் காட்ட விரும்புகிறேன். 

இத்தகைய செலவுகளுக்கு இடையே இந்த நிர்வாகம் எப்படி 

நடைபெறுகிறது என்பதை Planning Commission Deputy Chairman 

Mr. K.C. Pant அவர்களே சொல்லியிருக்கிறார்கள். இது Hindu பத்திரிகையில் 

31-3-2000 அன்று வெளிவந்த செய்தி : 

“Concerned over the tendency of the States to make exaggerated pro- 

jections of revenue mobilisation figures to get enhanced Central assist- 

ance and to include populist schemes, the Deputy Chairman of the Plan- 

ning Commission, Mr.K.C. Pant has written to most of the Chief Ministers 

to correct the situation. Notable exceptions to this communication are the 

Tamil Nadu Chief Minister Mr. M. Karunanidhi, the Karnataka Chief Minis- 

ter Mr. S.M. Krishna and Gujarat Chief Minister Mr. Keshubhai Patel.” 

அதாவது “மக்களைக் கவரும் மலிவான திட்டங்களை அறிவித்திடவும், 

மத்திய அரசிடமிருந்து அதிகமான நிதியுதவியைப் பெற்றிடவும், மாநில 

அரசுகள் நிதி ஆதாரங்களைத் திரட்டி உருவாக்குவதாகச் சொல்லி 

மிகைப்படுத்தப்பட்ட புள்ளிவிவரங்களை அளித்துவரும் போக்கைக் 

கண்டு மிகுந்த கவலை கொண்டுள்ள மத்திய திட்டக் குழுவின் துணைத் 

தலைவர் இரு. கே.சி. பந்த் அவர்கள் பெரும்பாலான முதலமைச்சர்களுக்கு 

அந்தப் போக்கைக் கைவிட்டு திருத்திக்கொள்ள வேண்டுமென்று கடிதம் 

எழுதியுள்ளார்கள். அப்படிக் கடிதம் எழுதப்பட்ட முதலமைச்சர்களுக்கு 

விதிவிலக்கானவர்கள் தமிழக முதல்வர் மு. கருணாநிதி (மேசையைத் தட்டும் 

ஓலி) கர்நாடக முதல்வர் திரு. எஸ்.எம். கிருஷ்ணா, குஜராத் முதல்வர் 

திரு. கேசுபாய் பட்டேல் என்று ‘Hindu’ பத்திரிகையிலே ஒரு செய்தி. 

பிற்பகல் 12-05 

அதைத் தொடர்ந்து, Economic and Political Weekly, 12-2-2000, அதிலே 

ஒரு கட்டுரைப் பகுதியில், 

“Overall, Tamil Nadu could be considered as one State which is most 

successful in reducing regional disparities in economic and social 

development even when there was substantial variation in the natural 

endowments in different parts of the State. This was achieved by a 

combination of public policies and private initiatives." அதாவது, மாநிலத்தின் 

பல்வேறு பகுதிகளிலேயுள்ள இயற்கை வளத்தில் மிகுந்த வேறுபாடு 

காணப்பட்டாலும்கூட, அவற்றிற்கிடையேயுள்ள பொருளாதார மற்றும் 

சமூக வேறுபாடுகளைக் குறைப்பதில் பெருவெற்றி கண்டுள்ள ஓரே மாநிலம் 

தமிழ்நாடுதான். (மேசையைத் தட்டும் ஓலி) தனியார் முயற்சிகளையும், 

பொதுமக்களுக்கான அரசின் கொள்கைகளையும் ஒருங்கிணைத்ததன் 

காரணமாக, இந்த வெற்றி சாத்தியமாயிற்று என்று Economic and Political 

Weekly என்கின்ற ஒரு பிரபலமான பத்திரிகை குறிப்பு எழுதியிருக்கின்றது. 

இதிலே, இந்த அறிக்கை பற்றி உரையாற்றிய நம்முடைய அருமை 

நண்பர் அழகிரி அவர்கள், இந்திய கம்யூனிஸ்ட் கட்சியினுடைய 

சட்டமன்றக் கட்சித் தலைவர் பழனிசாமி அவர்கள், வெளியிலேயிருந்து 

முன்னாள் முதலமைச்சர் செல்வி ஜெயலலிதா அவர்கள், இங்கே 

அவருடைய வாரிசாக இருந்து பேசிக்கொண்டிருக்கிற சுந்தரம் அவர்கள், 
பாட்டாளி மக்கள் கட்சியினுடைய சட்டமன்றக் கட்சித் தலைவர், தம்பி 

கணேசன் அவர்கள், என்னுடைய நீண்டநாள் நெருங்கிய நண்பர் சுதர்சனம் 

அவர்கள், பாட்டாளி மக்கள் கட்சியின் சார்பில் உரையாற்றிய சந்தானம் 

அவர்கள் (குறுக்கீடு) Forward Block கட்சியைச் சேர்ந்த சந்தானம் அவர்கள், 

இரண்டு பேருமே பாட்டாளிகள்தான்--- இவர்களெல்லாம் விவசாயிகளுக்கு 
ஒன்றுமேயில்லை, ஒன்றுமேயில்லை என்று சொன்னார்கள். நான்கூட, 

சந்தானம் அவர்கள் சொன்னதாகப் பத்திரிகைகளிலே பார்த்தேன். யானைப் 

பசிக்கு சோளப்பொரி மாதிரியாகத்தான் விவசாயிகளுக்குத் திட்டம் 

இருக்கிறது என்று அவர் சொன்னதாகப் பத்திரிகையிலே பார்த்தேன். அதை 

அவர் சொன்னாரோ, இல்லை, அவர் பெயரிலே போட வேண்டுமென்று 

போட்டார்களோ தெரியாது; பத்திரிகை வந்ததும் எடுத்துவைத்துப் படித்துப் 

பார்த்தேன். சரி, சோளப்பொரியாவது போட்டார்களே என்று திருப்தி 

அடைகிறவர்களும் சிலபேர் இருப்பார்கள். 

இதிலே, அம்மையார் ஜெயலலிதா அவர்கள் என்ன சொன்னார்கள் 

என்றால், “விவசாயிகள், தொழிலாளர்கள், நெசவாளர்கள், சாதாரண 

ஏழையெளிய மக்கள் ஆகியோரின் முன்னேற்றத்திற்கு எந்தவிதமான 

வழிவகையும் இல்லாத, கடந்தகால நிதிநிலை அறிக்கையின் மலிவுப் 

பதிப்பாக இந்த நிதிநிலை அறிக்கையை முதலமைச்சர் கருணாநிதி 

சமர்ப்பித்திருப்பது என்பது, தமிழகத்தின் சாபக்கேடு” என்று சொன்னார்கள். 

இங்கே சுந்தரமும் அதையே சொன்னார். கிட்டத்தட்ட, அதே வார்த்தைகள் 

இல்லாவிட்டாலும், மலிவுப் பதிப்பு போன்ற வார்த்தைகளைப் 

பயன்படுத்தினார். நம்முடைய எதிர்க்கட்சித் தலைவர் அவர்கள் இங்கே 

பேசினார்கள். அவருக்கு ஒரு உறுதி, கோபமாகப் பேச வேண்டும் என்கின்ற 

ஓர் அர்வம்; கோபமாகப் பேச வேண்டும் என்றாவது காட்டிக்கொள்ள 

வேண்டும் என்கிற ஆர்வம் அவருக்கு. முயற்சி பண்ணுகிறார்; வரமாட்டேன் 

என்கிறது. (சிரிப்பு) ஏன் தெரியுமா? என் மேலேயோ அல்லது தி.மு.க. 

மேலேயோ, தி.மு.க. ஆட்சி மேலேயோ உண்மையிலேயே வெறுப்பு 

இருந்தால்தானே கோபம் வரும்? ஏனென்றால், இதே இடத்திலே உட்கார்ந்து, 

1996-97-Gev, “காமராஜர் ஆட்சி, காமராஜர் ஆட்சி என்கிறோம்; இப்போது 

நடப்பதே காமராஜர் ஆட்சிதான்” என்று சொன்னார். 

திரு. சோ. பாலகிருஷ்ணன்: மாண்புமிகு பேரவை தலைவர் அவர்களே, 

முதலிலே நீங்கள் 1996-லே ஆட்சிக்கு வந்தபோது ஒரு வருடம் நன்றாக 

இருந்தது. உண்மையிலேயே நான் பாராட்டினேன். (PALL). அந்த ஓராண்டு 

ஆட்சியை வைத்து, இது காமராஜர் ஆட்சி போல இருக்கிறது என்று 

சொன்னேன். அனால், அப்பொழுதே நான் வாபஸ் வாங்கிக் கொண்டேன். 

இது காமராஜர் ஆட்சி இல்லை, மக்கள் விரோத அரசு என்பதை இரண்டு 

அண்டுகளுக்கு முன்னாலேயே வெளிப்படையாகவே சொல்லிவிட்டேன்.

மாண்புமிகு கலைஞர் மு. கருணாநிதி: நீங்கள் தொடர்ந்து சொல்லாமல், 
வாபஸ் வாங்கிக்கொண்டதற்கும் நன்றி. தொடர்ந்து சொன்னால்தான் 
எங்களுக்கு அபத்து. எனவே, ஒரு வருடம் வரையிலேயும் நல்ல ஆட்சியாக 
இருந்தது; அதன்பின்பு மோசமான ஆட்சியாகப் போய்விட்டது என்பது. 
எதிர்க்கட்சித் தலைவருடைய கணிப்பு. நான் யாரையும் அப்படிப் 
பார்ப்பதில்லை. நீங்கள் வேறுபாட்டோடு பார்க்கிறீர்கள். அல்லது, 
ஹெறுப்பாக இருக்க வேண்டும் என்று நினைக்கிறீர்கள். என்னைப் 
பொறுத்தவரையிலும் யாரையும் அப்படிப் பார்ப்பதற்கு எனக்கு மனது 

இல்லை. நான் பழகிவிட்டேன் என்றால், விரோதியானால்கூட அந்தப் 
பழகிய பாசம் என்னைவிட்டுப் போகாது. அது என்னுடைய தனிக்குணம். 

பிற்பகல் 12-10 

நான் சொல்கிறேன் என்று தவறாக எடுத்துக் கொள்ளக்கூடாது. மேற்கு 
வங்காளத்தில், C.P.M., 0.2.1. என்று இரண்டு கூட்டணிக் கட்சிகள் 
இருக்கின்றன. அனால், அண்மையில் அவர்களுக்குள்ளே ஒரு சின்னத் 
தகராறு வந்தது. இப்போது என்ன அனது என்று தெரியாது எனக்கு. 
இராஜ்ய சபாவிற்கு 4 இடங்கள் காலியானது. அவற்றிலே 3 இடங்கள் 
CP.M. எடுத்துக்கொண்டு, ஒரு இடத்தை 0.1.1.-க்குத் தர வேண்டுமென்று 
கேட்டார்கள். நியாயமான கோரிக்கைதான். ஏனென்றால், ரொம்ப 
காலமான நட்பு; ரொம்ப காலமாக C.P.M.,C.P.1. இரண்டு பேருமே அங்கே 
இருக்கிறார்கள். அந்த 4 இடங்களிலே ஒரு இடம் எங்களுக்குக் கொடுங்கள் 
என்று கேட்டார்கள். 0.1.11- ஜோதிபாசு அவர்கள் தலைமையிலேயுள்ள 
அந்த ஆளுங்கட்சி, அதை மறுத்துவிட்டது. அதனாலே, ஒரு மன ஹேறுபாடு 
ஏற்பட்டு, நாங்கள் வெளியிலே இருந்து அதரிக்கிறோம் என்று சொல்லி, 
வெளியே வரப்போவதாக ஒரு செய்தி முன்பு வந்தது. நீங்கள் எண்ணிப் 
பார்க்க வேண்டும், தயவுசெய்து. ஓர் இடத்திற்காக, கூட்டணி சேர்ந்து, 
பிரியக்கூடிய அளவிற்கு அளானார்கள். அனால், தமிழ் மாநில காங்கிரஸ் 
கட்சிக்கு ஒரு சோதனை வந்தது, டெல்லியிலே. “நீங்கள் காங்கரஸ் கட்சியிலே 
இருந்து, இராஜ்ய சபாவிற்கு வந்துவிட்டு, எதிர்த்து நடக்கிறீர்கள்; அதனாலே. 
உங்களையெல்லாம் விலக்கப்போகிறோம்” என்ற ஒரு செய்தி வந்தது. 
சோதனை வந்தவுடன் வேறு வழியில்லை; இவர்கள் எல்லாம் விலகியாக 
வேண்டும்; அல்லது விலக்கப்பட்டாக வேண்டும் என்று செய்தி வந்தது. 
நான் உடனே, தலைவர் மூப்பனாருக்கு இங்கேயிருந்து டெல்லிக்கு 
Telephone செய்து, கவலைப்படாதீர்கள்; அந்த 3 இடங்களிலும், 
எங்களுடைய ஓட்டுகளைக் கொடுத்து நாங்கள் நிரப்புகிறோம்' என்று 
சொன்னேன். (மேசையைத் தட்டும் பலத்த ஓலி.

திரு. சோ. பாலகிருஷ்ணன்: நான் ஒன்றைச் சொல்கிறேன். மாண்புமிகு 

பேரவைத் தலைவர் அவர்களே, சோதனை எல்லாம் ஒன்றும் வரவில்லை. 

யாரோ ஒருவர் மனு எழுதினார். இவர்கள் தமிழ் மாநில காங்கிரசா, 

காங்கரசா என்று ஒரு Petition போட்டார். உடனடியாக நம்முடைய 

முதலமைச்சர் அவர்கள், 'ஏன் இந்தமாதிரியெல்லாம் உங்களுக்கு ஒரு 

வார்த்தை வர வேண்டும்? நீங்கள் இராஜினாமா செய்துவிடுங்கள்; நாங்கள் 

அந்த இடங்களை அப்படியே கொடுத்துவிடுகிறோம்; அது எங்களுடைய 

இடம்தான்; கொடுத்துவிடுகிறோம்' என்று சொன்னார்கள். அதைக்கூட 

நான் இப்போது முதலமைச்சர் அவர்களுக்கு வருத்தம் வந்தாலும் 

பரவாயில்லை என்பதற்காக ஓர் உண்மையை வெளியே சொல்லித்தான் 

ஆகவேண்டும். தலைவர் மூப்பனார் அவர்களை நாங்கள் எல்லாம் சேர்ந்து 

கட்டாயப்படுத்தி, “நீங்கள் உங்கள் இடத்திலே நில்லுங்கள்" என்று 

இரு. சிதம்பரம் உட்பட அத்தனைபேரும் கட்டாயப்படுத்தினோம். 

அப்போது சொன்னார்: “நான் இந்த திராவிட முன்னேற்றக் கழகத்தினுடைய 

தயவால் நாடாளுமன்ற ஹுப்பினராக வர விரும்பவில்லை; (மேசையைத் 

தட்டும் ஒலி) ஆகவே, எனக்கு அந்த இடம் வேண்டாம்” என்று 

அழுத்தந்திருத்தமாகச் சொல்லி, பிறகு, எங்களுடைய சட்டமன்ற 

உறுப்பினர்களுடைய ஓட்டால்தான் அவர் நாடாளுமன்ற உறுப்பினராகி 

வந்தார்கள் என்பதை நான் இந்த அவைக்குத் தெரிவித்துக்கொள்கிறேன். 

மாண்புமிகு கலைஞர் மு. கருணாநிதி: இது, மூப்பனார் அவர்களை, 

அவருடைய கட்சியினுடைய முன்னோடிகளை அவமானப்படுத்துகிற. 

காரியமாகும். அவர் மாத்திரம் தி.மு.க. சார்பில் வரமாட்டார்; பீட்டர் 

அல்போன்ஸ் வரலாம்; ஜெயந்தி நடராஜன் வரலாம்; (சிரிப்பு) 

அவருக்குள்ள மான உணர்ச்சி, இவர்களுக்கெல்லாம் இல்லையா என்பதை 

நம்முடைய எதிர்க்கட்சித் தலைவர் அவர்கள் யோசிக்க வேண்டும். 

(மேசையைத் தட்டும் பலத்த தொடர்ந்த ஓலி) 

திரு. சோ. பாலகிருஷ்ணன்: போதும், நிறுத்திக் கொள்ளுங்கள், 

மாண்புமிகு பேரவைத் தலைவர் அவர்களே, ஒரு கூட்டணி என்று 

சொல்கிறபோது, கொடுக்கல், வாங்கல் இருக்கலாம். அதைப்போய் 

இப்போது அசிங்கமாகச் சொல்வது, 'நான் கொடுத்த மிட்டாயைக் கக்கு: 

என்று சொல்வதுமாதிரி இருக்கிறது என்பதை நான் தெரிவித்துக் 

கொள்கிறேன்.

மாண்புமிகு கலைஞர் மு. கருணாநிதி: மிட்டாயைக் கக்கு என்று 

சொல்லவில்லை; முழுக்க முழுங்குங்கள் என்றுதான் சொல்கிறேன். 

திரு. ஜே. ஹேமச்சந்திரன்: மாண்புமிகு பேரவைத் தலைவர் அவர்களே, 
மாண்புமிகு முதலமைச்சர் அவர்கள், மேற்கு வங்காளத்தைக் குறிப்பிட்டுக் 
காட்டினார். திரு. ஜோதிபாசு அவர்களும், 02.1. கட்சியினுடைய 
தலைமையும் பேசி, அந்தப் பிரச்சினைகள் எல்லாம் சுமுகமாக 
முடிந்துவிட்டன என்பதை மாண்புமிகு முதலமைச்சர் அவர்களும் 
அறிவார்கள் என்று நினைக்கிறேன். 

மாண்புமிகு கலைஞர் மு. கருணாநிதி: அதனால்தான் நான் பேசும்போது 
ஜாக்கிரதையாகச் சொன்னேன். அப்போது ஆரம்பமானது ஒரு தகராறு; 
இப்போது முடிந்திருக்கும் என்று நினைக்கிறேன் என்று சொன்னேன், 
ஜாக்கிரதையாக. ஏனென்றால், அரசியலிலே எதுவும் நடக்கலாம் என்பது 
எனக்குத் தெரியும். 

விவசாயிகளினுடைய முன்னேற்றத்திற்கு, நிதிநிலை அறிக்கையிலே 
எதுவுமே இல்லை என்ற விவாதத்திற்கு, நான் கேட்கிறேன்; விவசாயிகளை 
எல்லாம், நிதிநிலை அறிக்கை தயாரிப்பதற்கு முன்பு அழைத்துப் பேச, 
அவர்களுடைய கருத்துக்களைக் கேட்டுத் தயாரித்தோமே, இது 
விவசாயிகளை அலட்தியப்படுத்தியதா என்பதை எண்ணிப் பார்க்க 
வேண்டும். 

வேளாண்மை, முந்திரி சாகுபடித் திட்டம், பாசனம், 
விவசாயிகளினுடைய நலன் என்ற 4 தலைப்புகளில், பக்கம் 12 முதல் 
பக்கம் 17 வரை, 5 பக்கங்கள் விவசாயிகளுக்காகத்தான் 
ஒதுக்கப்பட்டிருக்கிறது, நிதிநிலை அறிக்கையில். விவசாய சங்கப் 
பிரதிநிதிகளின் கோரிக்கையின் அடிப்படையில் 13 சலுகைகள், 
அவர்களுடைய முறையீடுகளுக்கு, அவர்களுடைய வேண்டுகோளுக்கு. 
இணங்க ஏற்கப்பட்டு, அவை வழங்கப்பட்டு, விவசாயிகள் அளித்த மற்ற 
அலோசனைகளும், கோரிக்கைகளும் பரிசீலித்து உரிய முடிவு எடுக்கப்படும் 
என்றும் இந்த அறிக்கையிலே தெரிவிக்கப்பட்டி ருக்கிறது. 

புதிய வேளாண் கொள்கை ஓன்றை உருவாக்க, உயர்நிலைக் குழு 
அமைக்கப்படும் என்றும் தெரிவிக்கப்பட்டிருக்கிறது. வேளாண் 
பொருட்களைச் சேமித்து வைக்க, குளிர்பதனக் கூடங்கள் அமைக்கப்படும் 
என்றும் தெரிவிக்கப்பட்டிருக்கிறது. கிராமங்களில் அறுவடைக்கான, 
சிமென்ட் தளங்கள் அமைக்கப்படும் என்றும், அவர்களுடைய கருத்தை 
ஏற்றுக்கொண்டு தெரிவிக்கப்பட்டி ருக்கிறது.

பிற்பகல் 12-15 

விவசாயிகளுக்கு சேமிப்போடு கூடிய ஈட்டுறுதித் திட்டம் வகுக்கப்படும் 

என்றும் கூறப்பட்டிருக்கிறது. பாசன நீரைப் பயன்படுத்த குழுக்கள் 

அமைக்கப்படும் என்றும் கூறப்பட்டிருக்கிறது. தொடக்க வேளாண்மைக் 

கூட்டுறவு வங்கிச் செயலாளர்களை மாற்றம் செய்ய வேண்டுமென்ற 

கருத்தும் ஏற்கப்பட்டி ருக்கிறது. 

12-3-2000 அன்று நாமக்கல் கவிஞர் மாளிகையில் நடைபெற்ற 

விவசாயிகளுடைய கலந்துரையாடலின்போதுதான், மார்க்சிஸ்ட் 

கம்யூனிஸ்ட் கட்சியைச் சேர்ந்த விவசாயிகளுடைய சங்கத் தலைவர் 

வீரையன். பேசும்போது குறிப்பிட்டார்--அந்தப் பேச்சு அப்படியே 

160010-அதஇி இருக்கிறது--அவர் சொன்னார், “இந்தக் கூட்டத்தினுடைய 

பிரதிபலிப்பாக, வரவு-செலவுத் திட்டத்திலே முதலமைச்சர் எதை 

அறிவிப்பார் என்று தமிழகமே எதிர்பார்த்துக்கொண்டிருக்கிறது. இந்த, 

அபராத வட்டியை முழுவுதும் தள்ளுபடி. செய்து, அசலையும், வட்டியையும் 

இருப்பிக் கொடுங்கள் என்று சொன்னாலே, பெரிய விடுதலை என்று 

விவசாயிகள் எதிர்பார்த்துக்கொண்டிருக்கிறார்கள்; இம்மாதம் 24ஆம் தேதி, 

அந்த அறிவிப்பு வரும் என்று எதிர்பார்ப்போடு தமிழகம் காத்திருக்கிறது 

என்பதை முதலமைச்சருடைய கவனத்திற்குக் கொண்டு வர விரும்புகிறேன்” 

என்று வீரையன், மார்க்சிஸ்ட் கம்யூனிஸ்ட் கட்சியினுடை ய விவசாய 

சங்கத் தலைவர் அந்தக் கூட்டத்திலே, அன்றைக்குப் பேசியிருக்கிறார். 

திரு. ஜே. ஹேமச்சந்திரன்: மாண்புமிகு பேரவைத் தலைவர் அவர்களே... 

மாண்புமிகு பேரவைத் தலைவர்: நீங்கள் ஒவ்வொரு Point-sGL எழுந்து 

நிற்பது முறையல்ல. முதலமைச்சர் சொல்லியிருக்கிறார், இந்தப் பேச்சு 

record ஆஇயிருக்கிறது என்று சொல்லித்தான் படிக்கிறார். 

திரு. ஜே. ஹேமச்சந்திரன்: மாண்புமிகு பேரவைத் தலைவர் அவர்களே, 

முதலமைச்சர் அவர்கள், வீரையன் அவர்களால் பேசப்பட்ட ஒரு கருத்தை 

மட்டும்தான் சொல்லியிருக்கிறார்கள். ஏற்கெனவே, அங்கே ஒரு மனு 

கொடுக்கப்பட்டு, அந்த மனுவிலே, 5 ஏக்கரா வரையிலேயுள்ள, 

விவசாயிகளசுடைய கடனை முழுமையாகத் தள்ளுபடி செய்ய 

வேண்டுமென்றும், அதற்கு மேல் இருக்கக்கூடியவர்களுக்கு, குறைந்தபட்சம். 

அபராத வட்டியைத் தள்ளுபடி செய்ய வேண்டும் என்றுதான் அந்த 

மனுவிலே சொல்லப்பட்டிருக்கிறது. அன்றைக்குப் போதுமான நேரம்

இல்லாத காரணத்தினாலே, அந்தப் பிரச்சினையை, ஏங்களுடைய மனுவிலே 

நாங்கள் விளக்கியிருக்கிறோம் என்று சொல்லப்பட்டி ருக்கிறது. 

மாண்புமிகு கலைஞர் மு. கருணாநிதி: எப்பொழுதுமே, ஒரு கோரிக்கை 

வைத்தால், அந்தக் கோரிக்கை முழுவதும் நிறைவேற்றப்பட 

வேண்டுமென்பதல்ல. இதையாவது நிறைவேற்றுங்கள் என்பதுதான் 

கோரிக்கையினுடைய முடிவாக இருக்கும். எனவே, வீரையன் அவர்கள் 

இதையாவது நிறைவேற்றுங்கள் என்கின்ற அளவிலேதான், அபராத 

வட்டியையாவது SMH; செய்யுங்கள் என்று கேட்டார். நிலைமை 

அதுதான். அதற்குமேல் வட்டியைத் தள்ளுபடி செய்ய முடியாது. NABARD 

அதை ஏற்றுக்கொள்ளாது. NABARD நிறுவனத்தினுடைய agreement. 

நம்முடைய சுப்பராயன்கூடச் சொன்னார்கள், அன்றைக்கு ஜெயலலிதா 

அவர்களுடைய ஆட்சியைப்பற்றிச் சொன்னார்கள். அந்த ஆட்சியிலேதான், 

"Under Development Action Plan, Memorandum of Understanding (MoU) 

was entered into by the State Government and the Apex Bank with NABARD 

on 24-12-1994 which contains several action points. One of the action 

points put forth under recovery performance reads as follows:- 

“Italso notes that NABARD's support will not be available to DCC Banks, 

TNSCB in the State, if any interest loan waiver is announced across the 

Board or any steps interfering with the recovery problem of Co-operative 

banks are initiated." இப்படி. ஒரு ஒப்பந்தமே, கடந்த கால அரசால் 

போடப்பட்டு உள்ளது. இதற்குமேல் நான் என்ன செய்ய முடியும் என்பதை 

யோசித்துப் பார்க்க வேண்டும். அதனால்தான், அபராத வட்டியை 

மாத்திரமல்லாமல், சென்ற அண்டு 6.25 சதவிகிதம் அரசின் சார்பில் 

அந்தக் கடன் வட்டியிலே, அரசின் சார்பிலே ௨க்குவிப்புத் தொகையாக, 

அதைக் கட்டிவிட்டால், தருவது என்று அவர்களுக்குக் கொடுத்தோம். 

இதை இந்த ஆண்டு 7 சதவிகிதம் அளவிற்கு &யர்த்தியிருக்கிறோம். 

உதாரணமாக, அது எப்படிச் செயல்படும் என்று கேட்டால், 1,000 ரூபாய் 

கடன் வாங்கியிருப்பதாக _வைத்துக்கொள்ளுங்கள், அதற்கு 150 ரூபாய் 

வட்டி. என்றால், நாம் தருவது 70 ரூபாய், அரசாங்கம் 70 ரூபாய் வரை 

கட்டிவிடும். 80 ரூப௱யை விவசாயி கட்டினால் போதும். அதுதான் 

இன்றைக்குச் செய்யப்பட்டிருக்கிற ஏற்பாடு. இது பாக்கி 

மாநிலங்களிலேயெல்லாம் கடைப்பிடிக்கப்பட்டதா என்றால், இடையாது. 

கேரளாவிலே, குறிப்பிட்ட நாளுக்குள் வட்டியையும், அசலையும் 

இருப்பிச் செலுத்துபவர்களுக்கு, அபராத வட்டி மாத்திரம்தான் 

தள்ளுபடி. செய்யப்படுகிறது. மேற்கு வங்கத்திலே அதுவும் இல்லை.

அபராத வட்டிகூட அங்கே தள்ளுபடி கிடையாது என்பதைத் 

தெரிவித்துக்கொள்கிறேன். எனவே, நாம் இந்த அளவிற்குச் செய்திருப்பது 

பெரும் இழப்பிற்கு இடையே, பெரும் சங்கடத்திற்கு இடையே, சிரமத்திற்கு 

இடையேதான் செய்து இருக்கிறோம். இன்னொன்று. விவசாயிகளுக்கு. 

இதுவரை விதிக்கப்பட்டு வந்த பாதை கட்டணம்--1180% Rent—Q)7 55) 

செய்யப்பட்டுவிட்டது. கரும்பு விவசாயிகளுக்கு, தனியார் கரும்பு ஆலை 

தர வேண்டிய கடன் பாக்கியை விரைவில் தீர்க்க அலை அதிபர்களை 

அழைத்துப் பேசுவோம் என்று நிதிநிலை அறிக்கையிலே கூறப்பட்டுள்ளது. 

வரும் ஆண்டில் 75,000 ஏக்கர் தரிசு நிலங்கள் மேம்படுத்தப்பட்டு, பயிர் 

சாகுபடிக்குக் கொண்டு வரப்படும் என்பது விவசாயிகளுக்குச் செய்யப்படும் 

சாதனையா, அல்லவா என்பதை எண்ணிப் பார்க்க வேண்டுகின்றேன். 

பிற்பகல் 12-20 

பரம்பிக்குளம்-அழியாறு பாசனத் திட்டப் பகுதிகளில் மடைவிட்டு 

மடை மூலம் பாசன வசதித் திட்டம் ஏற்றுக்கொள்ளப்பட்டு 

அறிவிக்கப்பட்டு இருக்கிறது. 

விவசாயத் தொழிலாளிகளுடைய நலனுக்காகத் தனியாக விவசாயத் 

தொழிலாளிகள் நல வாரியம் அமைக்கப்பட்டு அறிவிக்கப்பட்டி ரக்கின்றது. 

தைப்போலவே, நெசவாளர்களுக்கான நன்மைகள், திட்டங்கள் த ந (ந் ழி 3) 

இவையும் இந்த அறிக்கையிலே தெரிவிக்கப்பட்டி ருக்கின்றன. 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே... 

மாண்புமிகு பேரவைத் தலைவர்: சுந்தரம், உங்களுக்கு அனுமதி இல்லை. 

உட்காருங்கள். (குறுக்கீடு) உங்களுக்கு அனுமதியில்லை, உட்காருங்கள். 

மாண்புமிகு கலைஞர் மு. கருணாநிதி: முந்திரி சாகுபடியை அதிக அளவில் 

மேற்கொள்வதை ஊக்குவிக்கும் வகையில் முந்திரி சாகுபடிக்கு ஏற்ற, 

அரசுக்குச் சொந்தமான தரிசு நிலப் பரப்பினைத் தேர்வு செய்து, அவற்றை 

நீண்டகாலக் குத்தகை அடிப்படையிலே முந்திரி சாகுபடி செய்ய 

முன்வருவோருக்கு ஒதுக்கீடு செய்ய உரிய நடவடிக்கைகள் 

மேற்கொள்ளப்படும் என்று நிதிநிலை அறிக்கையிலே 

அறிவித்ததையொட்டி, குத்தகைக்கான வழிமுறைகள் பற்றி சட்டமன்றத்திற்கு. 

உள்ளேயும், வெளியேயும் சில கேள்விகள் எழுப்பப்பட்டிருக்கின்றன. 

இப்படிக் கேள்விகள் எழுப்புவதற்கு எந்தவிதமான முகாந்திரமும் இல்லை. 

ஏதோ வேண்டியவர்களுக்கு ஒதுக்கீடு செய்வதற்காகத்தான் இந்த முந்திரி

சாகுபடித் திட்டம் என்றெல்லாம் சொல்லப்பட்டது. அனால் அதெல்லாம் 

அந்தக் காலத்து கதைகள். உங்களுக்குத் தெரியும், மாமல்லபுரம் பழைய 

சாலையிலே, பையனூர் கிராமத்திலே தமது பங்களாவிற்குப் பக்கத்திலே 

சுமார் 21% ஏக்கர் அரசு நிலத்தை திருமதி சசிகலா ஆக்கிரமிப்பு செய்து 

அந்த நிலத்திலே சுமார் 1 ஏக்கர் 25 சென்ட் பரப்பளவிலே அமைந்துள்ள 

குளத்தை--அந்தக் குளம் இராமப் பொதுமக்கள் மற்றும் கால்நடைகள் 

குடிநீருக்காகப் பயன்படுத்தப்பட்டு வந்த குளம்--அந்தக் குளத்தை 

ஆழப்படுத்தி நீச்சல் குளமாக மாற்றி அமைத்துக் கட்டுவதற்காக அதை 

ஆக்கிரமித்தார்கள். அந்த அக்கிரமிப்புகள், கழக ஆட்சியில் 1/-2-1997 அன்று 

அகற்றப்பட்டு, குளத்தை பையனூர் கிராம பொதுமக்களும், 

கால்நடைகளும் பயன்படுத்துவதற்கு வழி செய்யப்பட்டி ருக்கிறது என்பதை 

மகிழ்ச்சியோடு தெரிவித்துக்கொள்கிறேன். (மேசையைத் தட்டும் ஒலி) 

அதேபோல் காஞ்சிபுரம் மாவட்டம், கருங்குழிப்பள்ளம் கிராமத்தில் 

திருமதி ஜே. இளவரசி என்பவர், ஓடை, மடுவு மற்றும் குளம் என்று. 

வகைப்பாடு செய்யப்பட்டிருந்த அரசுக்குச் சொந்தமான சுமார் ஆறரை 

ஏக்கர் நிலத்தை ஆக்கிரமித்து, முள்வேலியும், மதில் சுவரும் அமைத்திருந்தார். 

இந்த ஆக்கிரமிப்புகளும் 1-2-1997 அன்று அகற்றப்பட்டன என்பதை 

மகிழ்ச்சியோடு தெரிவித்துக்கொள்கிறேன். 

திருவள்ளூர் மாவட்டம், ஊத்துக்கோட்டை வட்டத்தில், அதிலிவாக்கம் 

மற்றும் மேனகாபுரம் இராமத்தில் அரசுக்குச் சொந்தமான 220 ஏக்கர் 

நிலத்தை “மெடோ அக்ரோ பார்ம்ஸ் பிரைவேட் லிமிடெட்” என்ற தனியார் 

நிறுவனத்தின் சார்பில் இருஷ்ணகுமார் என்பவர், பப்பாளி மரங்கள் 

வளர்ப்பதற்கும், அதன் அடிப்படையில் தொடங்கக்கூடிய 

தொழிற்சாலைகளை அமைப்பதற்கும், நில ஒப்படை கோரினார். அவை 

அனைத்தும் மேய்க்கால் புறம்போக்கு மற்றும் புஞ்சை அனாதீன நிலங்கள் 

அகும். அதில் 11/0 ஏக்கர் பரப்பளவில் சமூகக் காடுகள் திட்டத்தின்கீழ், 

யூகலிப்டஸ் மரங்கள் வளர்க்கப்பட்டிருந்தன. அந்த மரங்களின் மதிப்பு 

31 இலட்சத்து 25 ஆயிரத்து 963 ரூபாய். அந்த நிலங்கள் அனைத்தும் 

reserve forest-s9 ஓட்டி. அமைந்துள்ளபோதிலும், கிருஷ்ணகுமார் வசதி 

படைத்தவர் அல்ல என்பதால் நிலங்களை ஒரு மடங்கு சந்தை மதிப்பு 

வசூலித்துக்கொண்டு ஒப்படை செய்யவும், அந்நிலங்கள் சென்னையின் 

புறநகர்ப் பகுதியில் தடையாணை எல்லைக்குள் வருவதால், அதற்குரிய 

தடையாணையை விலக்கி ஓப்படை செய்யவும் மாவட்ட 

ஆட்சித் தலைவர் மூலம் பரிந்துரை செய்யப்பட்டது. 110 ஏக்கர்

நிலப்பரப்பிலிருந்த சுமார் 31 இலட்சம் ரூபாய் மதிப்புள்ள யூகலிப்டஸ் 

மரங்களை வெட்டி எடுத்துவிட்டு, 200 ஏக்கருக்கு மேற்பட்ட அளவிற்கு 

நிலம் வழங்குவதால், தமிழ்நாடு நிலச் சீர்திருத்த உச்சவரம்புச் சட்டப் 

பார்வைக்குள் வரும் வாய்ப்புள்ளது என்ற நில நிர்வாக அணையாளரின் 

எச்சரிக்கையையும் ஒதுக்கிவிட்டு, அரசு கொள்கையின்படி. தனிப்பட்ட 

நபர் மற்றும் நிறுவனங்களுக்கு பெரும் அளவிலான நிலத்தை ஓப்படை 

வழங்க இயலாது, குத்தகை அடிப்படையில்தான் நிலங்கள் ஒதுக்கீடு வழங்க 

வேண்டும் என்ற அரசு அணையையும் ஒதுக்கித் தள்ளிவிட்டு, இரண்டு 

மடங்கு மார்க்கெட் விலை வசூல் செய்துகொண்டு, ஓப்படை செய்யலாம் 

என்று அ.தி.மு.க. அரசு 25-2-1995 அன்று அணை பிறப்பித்தது. கழக ஆட்சி 

பொறுப்பேற்றதற்குப் பிறகு, இந்த நில மோசடியை அய்வு செய்து, அ.தி.மு.க. 
ஆட்சிக் காலத்தில் வழங்கிய நில ஒப்படை ஆணையை 

31-12-1996 அன்று இரத்து செய்துவிட்டது என்பதை நான் மகிழ்ச்சியோடு - 

தெரிவித்துக்கொள்கிறேன். (மேசையைத் தட்டும் ஓலி) இதையெல்லாம் ஏன் 

சொல்கிறேன் என்றால், நாங்கள் இப்போது .அறிவித்திருக்கிற முந்திரி 

சாகுபடித் திட்டம், இது போன்ற காரியங்களுக்காக நிச்சயமாக அல்ல. 

அரசுக்குச் சொந்தமான நிலம் குத்தகைக்கு விடப்படுவதற்கு என்று 

ஏற்கெனவே விதிமுறைகள் வகுக்கப்பட்டு செயல்பாட்டிலே இருக்கின்றன. 
அதன்படி நிலத்தின் market விலையை அனுசரித்து அதன் அடிப்படையில் 

குத்தகைத் தொகை நிர்ணயம் செய்யப்படும். அந்த அடிப்படையிலோ 
அல்லது சாகுபடிக்கு என்று தேர்வு செய்யப்படும் நிலங்களின் market 
விலையை அனுசரித்து, உயர்ந்தபட்ச குத்தகைத் தொகை நிர்ணயம் செய்த 

பிறகு, எவ்வித ஒளிவு மறைவும் இன்றி வெளிப்படையாக tender 

அடிப்படையிலே அரசுக்குச் சொந்தமான நிலங்களை முந்திரி சாகுபடிக்கு 
குத்தகைக்காக வழங்கப்படும் என்பதைத் தெரிவித்துக்கொள்கிறேன். இது 
வேண்டியவர்களுக்காக போடப்பட்ட திட்டமல்ல என்பதையும் 

தெரிவித்துக்கொள்கிறேன். 

பிற்பகல் 12-25 

கோவை குண்டுவெடிப்பு சம்பந்தமாக சுப்பராயன் அவர்கள் இங்கே 
நேற்றையதினம் பேசினார்கள். அங்கே இரண்டு சம்பவங்கள். நவம்பரிலே 
ஒரு சம்பவம். பிறகு பிப்ரவரியிலே ஒரு சம்பவம். இரண்டு சம்பவங்கள் 
அங்கே நடைபெற்றிருக்கின்றன. நீதியரசர் கோகுலகிருஷ்ணன் விசாரணை 
கமிஷன் பரிந்துரைத்த நிவாரண உதவிகள் என்னவாயிற்று என்பதைப்போல, 
அது விரைவில் தரப்படுமா என்ற கருத்துப்பட சுப்பராயன் அவர்கள் இங்கே 

உரையாற்றினார்கள். கோகுலகிருஷ்ணனுடைய அறிக்கைகள், இரண்டு

இடைக்கால அறிக்கைகள் இரண்டு சம்பவங்களுக்காகப் 

பெறப்பட்டிருக்கின்றன. ஒரு இடைக்கால அறிக்கை நவம்பர், டிசம்பர் 

சம்பவத்திற்காக. இன்னொரு இடைக்கால அறிக்கை பிப்ரவரியில் 

இரு. அத்வானி வந்தபொழுது நடைபெற்ற குண்டுவெடிப்புச் சம்பவத்திற்காக 

என்று இரண்டு அறிக்கைகள் பெறப்பட்டிருக்கின்றன. இரண்டும் 

இடைக்கால அறிக்கைகள். இப்பொழுது முழுமையான அறிக்கைகள் 

தரப்பட்டுவிட்டன. அந்த இடைக்கால அறிக்கைகளையொட்டி எடுத்துள்ள 

நடவடிக்கைகள் -- இறந்தவர்களுடைய குடும்பத்திற்குத் தலா ரூ.2 லட்சம் 

வீதம் தரப்பட்ட நிதியுதவி ரூ. 52 லட்சம். காயமடைந்தவர்களுக்கு 

வழங்கப்பட்ட நிதியுதவி ரூ. 2.90 லட்சம். தனியார் மருத்துவமனைகளில் 

சிகிச்சை பெற்றவர்களுக்காக அரசு ஏற்றுக்கொண்ட சிகிச்சைச் செலவு 

2.3.69 லட்சம். மசூதி மற்றும் கோயில்கள் சேதமடைந்ததற்கு தரப்பட்ட 

நிதியுதவி ரூ.62 லட்சம். சொத்து சேதமுற்றோருக்குத் தரப்பட்ட நிதியுதவி 

ரூ.61 லட்சம். மொத்தம் ரூ. 2,24,26,000. முதல் இடைக்கால அறிக்கையின்படி 

நவம்பர் மாத, டிசம்பர் மாத நிகழ்ச்சிக்காக. 

அடுத்து, 14-2-1998 அன்று கோயம்புத்தூர் குண்டுவெடிப்பு சம்பந்தமாக 

தரப்பட்ட இடைக்கால அறிக்கையின்படி இறந்தவர்களின் குடும்பங்களுக்கு 

தலா. ரூ.2 லட்சம் .வீதம் தரப்பட்ட நிதியுதவி ரூ.1.06 கோடி. 

காயமடைந்தவர்களுக்கு வழங்கப்பட்ட நிதியுதவி ரூ.3180 லட்சம். தனியார் 

மருத்துவமனைகளிலே சிகிச்சை பெற்றவர்களுக்காக அரசு ஏற்றுக்கொண்ட 

சிதிச்சைச் செலவு eh. 22.92 லட்சம். மசூதிகோயில்கள் சேதமடைந்ததற்குத் 

தரப்பட்ட நிதியுதவி ரூ. 303 லட்சம். சொத்து சேதமுற்றோருக்குத் தரப்பட்ட 

நிதியுதவி ரூ. 112 கோடி. மொத்தம் ரூ.2,7575,000. இரண்டும் சேர்த்து மொத்தம் 

ரூ.5 கோடி. தரப்பட்டிருக்கிறது. 

குண்டுவெடிப்புச் சம்பவங்கள் குறித்து விசாரணைக்காக 

அமைக்கப்பட்ட நீதியரசர் கோகுலகிருஷ்ணன் விசாரணை அணையம் 

தனது அறிக்கையினை அரசுக்கு 31-1-2000 அன்று முழுமையாகச் 

சமர்ப்பித்து விட்டது. இந்த அறிக்கை அரசின் பரிசீலனையில் உள்ளது. 

இந்தக் கூட்டத்தொடரில் சட்டப் பேரவையில் வைக்கப்பட்டு, இது குறித்து 

அணைகளும் வெளியிடப்படும் என்பதைத் தெரிவித்துக்கொள்கிறேன். 

திரு. கே. சுப்பராயன்: பேரவைத் தலைவர் அவர்களே, நான் 

விவாதத்தின்போது எழுப்பிய பிரச்சினை குண்டுவெடிப்பில் கிட்டத்தட்ட 

ஒருசில குறிப்பிட்டவர்களுக்கு மட்டும்தான், சொத்து



வரவு-செலவுத் திட்டம், 367 

2000-2001, பொது விவாதம்--தொடர்ச்சி. 

2000 ஏப்ரல் 4] [திரு. கே. சுப்பராயன்] 

பாதிக்கப்பட்டவர்களுக்கு நட்ட ஈட்டுத்தொகை வழங்கப்பட்டி ருக்கிறது. 

அனால் இன்னும் பெரும் பகுதியினர் மனு போட்டிருக்கிறார்களே தவிர. 

அவர்களுக்கு நட்ட ஈடு இன்னும் வழங்கப்படவில்லை. வழங்கப்படாத 

அனைவருக்கும் எப்போது நட்ட ஈடு வழங்கப்படும். என்பதை அறிந்து 

கொள்வதற்காகத்தான் நான் இந்தப் பிரச்சினையைக் குறிப்பிட்டேன். 

இன்னும் 1812-ல் இருக்கிறவர்களுக்கு எந்தக் காலவரையறைக்குள் 

வழங்கப்படும் என்பதை அறிவிப்பீர்களா என்று அறிய விரும்புகிறேன். 

மாண்புமிகு கலைஞர் மு. கருணாநிதி: அதைத்தான் நான் என்னுடைய 
பேச்சிலே சொல்லியிருக்கிறேனே. இடைக்கால அறிக்கைகள்தான் இந்த 
இரண்டு நிகழ்ச்சிகளுக்கும் தரப்பட்டிருக்கின்றன. இந்த 

அறிக்கையையொட்டி நிவாரணம் வழங்கப்பட்டி ருக்கிறது. இன்னும் மிச்சம் 

தரப்பட வேண்டியது இருக்கிறது. முழுமையான அறிக்கை விரைவில் 

அவையிலே வைக்கப்படும். அதிலே எல்லா விவரங்களும் அடங்கியிருக்கும். 

அதற்குப் பிறகு மிச்சம் யார், யாருக்குத் தர வேண்டுமோ, அந்த எஞ்சிய 

தொகை மற்றவர்களுக்கு வழங்கப்படும் என்பதைத் 

தெரிவித்துக்கொள்கிறேன். 

இன்னொன்று. சிறு தொழிலதிபர்களை நான் கூட்டிய கூட்டத்திற்கு 
அழைக்கவில்லை என்று சுப்பராயன் அவர்கள் நேற்றைக்குச் 

சொன்னார்கள். அது சரியில்லை, தவறு. ஏனென்றால் அந்தக் 

கூட்டத்திற்கு -- வணிகர்கள் கலந்துகொண்ட அந்தக் கூட்டத்திற்கு சிறு 

தொழிலதிபர்கள் பலரும் வந்திருந்தார்கள். 

(ர தலைவர், தமிழ்நாடு சிறு மற்றும் குறுந்தொழில்கள் சங்கம், 1:&745171&. 

(2) இந்திய சிறுதொழில் கழகங்களின் கூட்டமைப்பு (தெற்கு மண்டலம், 

(9) தமிழ்நாடு சிறிய மறறும் குறுந்தொழில் எச்.டி.பி.எப். ஓவன் சாக்குகள்/ 

பைகள் தயாரிக்கும் சங்கம். 

(3) தலைவர், தேசிய சிறு தொழிற்சாலைகளின் கூட்டமைப்பு. 

(5) தலைவர், தமிழ்நாடு சிறு Tyre retreading பொருட்கள் 
உற்பத்தியாளர்கள் சங்கம். 

் (6) தமிழ்நாடு மெட்டல்வேர் உற்பத்தியாளர்கள் மற்றும் வணிகர்கள் 

சங்கம். 

(2) தமிழ்நாடு மாநில கார்டு உற்பத்தியாளர்கள் சங்கம்.

(8) தென்னிந்திய பின்னலாடை உற்பத்தியாளர்கள் சங்கம். 

(9) கோயம்புத்தூர் மாவட்ட சிறு தொழில்கள் சங்கம் ஆதிய இந்தச் 

சங்கங்கள் எல்லாம் அழைக்கப்பட்டு அவர்களுடைய கருத்துகளும் 

கேட்கப்பட்டி ருக்கின்றன. 

பிற்பகல் 12-30 

அவர் இன்னொன்றும் சொன்னார். வேளச்சேரியிலே கடந்தகால அரசு 

அமைத்த பெண்களுக்கான தொழிற்பேட்டையைக் கைவிட்டுவிட்டோம் 

என்று சொன்னார். திடீரென்று சுப்பராயன் அவர்கள், கடந்தகால அரசு 

அதை அமைத்தது, அதை அமைத்தது எல்லாவற்றையும் 

கெடுத்துவிட்டீர்கள் என்று பேசினார். என்னவென்று தெரியவில்லை 

எனக்கு. இடீரென்று அப்படிப் பேசினார். (இரிப்பு) நான் அவருக்குச் 

சொல்லிக்கொள்கின்றேன். கடந்தகால அரசு அறிவித்தது, அறிவித்ததோடு 

சரி. பிறகு அது என்னவோ நிறைவேறவில்லை. ஆனால் இந்த அரசு 

அதே இடத்தில் என்ன அறிவித்திருக்கிறது என்றால், நிதிநிலை அறிக்கையில் 
62-அவது பத்தியிலே இருக்கிறது; பார்த்தால் தெரியும். வேளச்சேரி அருகே 

இந்தியாவிலேயே முதல் முறையாக கேளம்பாக்கத்தில் பெண் தொழில் 

முனைவோர்களுக்கு என்று தனியாக உயிரியல் தொழில் நுட்பப் பூங்கா 

ஒன்றை உருவாக்கி வருகிறது. இது. அடுத்த சில மாதங்களில் செயல்படத் 

தொடங்கும் என்று நிதிநிலை அறிக்கையிலே இருக்கிறது. அதனைப் 

படித்தால் புரியும். 

தமிழ்நாட்டிலே சிறு தொழில்கள் நலிந்து போயிற்று, அழிந்து போயிற்று 

என்று சொன்னார்கள். அதற்கு சில பேர் தமிழ் மாநில காங்கிரஸ் சார்பிலே 

இருந்துகூட 'ஆமாம்' என்பதுபோல் தலையசைத்தார்கள். அது யார், யார் 

என்று எனக்குத் தெரியும். (சிரிப்பு) அனால் தமிழ்நாட்டில் சிறு தொழில்கள் 

நலிந்த நிலையில் உள்ளதாக எப்படி. எடுத்துக்கொள்ள முடியும்? சுமார் 

20 அண்டுகாலமாக, நேற்று வரையிலும் பார்த்தீர்கள் என்றால் 1-4-1996 

வரையிலும் பார்த்தால், 50 ஆண்டுகால சிறு தொழில் வளர்ச்சி, உருவான 

சூழ்நிலை இவற்றையெல்லாம் வைத்துப் பார்த்தால் 2,34,400 சிறு தொழில்கள் 

பதிவாகியுள்ளன. ஆனால் இந்த 4 அண்டுகாலத்திலே 

1996-07-லே 29,445, 1997-08-லே 31,159, 1998-09-லே 29,623, 1999-2000-லே 27,234 

(பிப்ரவரி மாதம் 2000 முடிய) மொத்தம் 117,461 சிறு தொழில்கள் பதிவு 

செய்யப்பட் எண்ணிக்கை என்பதை நான் மிகுந்த பெருமிதத்தோடு இங்கே 

தெரிவிக்க விரும்புகிறேன். (மேசையைத் தட்டும் ஒலி) 

அபராத வட்டிகூட அங்கே தள்ளுபடி கிடையாது என்பதைத் 

தெரிவித்துக்கொள்கிறேன். எனவே, நாம் இந்த அளவிற்குச் செய்திருப்பது 

பெரும் இழப்பிற்கு இடையே, பெரும் சங்கடத்திற்கு இடையே, சிரமத்திற்கு 

இடையேதான் செய்து இருக்கிறோம். இன்னொன்று. விவசாயிகளுக்கு. 

இதுவரை விதிக்கப்பட்டு வந்த பாதை கட்டணம்--1180% Rent—Q)7 55) 

செய்யப்பட்டுவிட்டது. கரும்பு விவசாயிகளுக்கு, தனியார் கரும்பு ஆலை 

தர வேண்டிய கடன் பாக்கியை விரைவில் தீர்க்க அலை அதிபர்களை 

அழைத்துப் பேசுவோம் என்று நிதிநிலை அறிக்கையிலே கூறப்பட்டுள்ளது. 

வரும் ஆண்டில் 75,000 ஏக்கர் தரிசு நிலங்கள் மேம்படுத்தப்பட்டு, பயிர் 

சாகுபடிக்குக் கொண்டு வரப்படும் என்பது விவசாயிகளுக்குச் செய்யப்படும் 

சாதனையா, அல்லவா என்பதை எண்ணிப் பார்க்க வேண்டுகின்றேன். 

பிற்பகல் 12-20 

பரம்பிக்குளம்-அழியாறு பாசனத் திட்டப் பகுதிகளில் மடைவிட்டு 

மடை மூலம் பாசன வசதித் திட்டம் ஏற்றுக்கொள்ளப்பட்டு 

அறிவிக்கப்பட்டு இருக்கிறது. 

விவசாயத் தொழிலாளிகளுடைய நலனுக்காகத் தனியாக விவசாயத் 

தொழிலாளிகள் நல வாரியம் அமைக்கப்பட்டு அறிவிக்கப்பட்டி ரக்கின்றது. 

தைப்போலவே, நெசவாளர்களுக்கான நன்மைகள், திட்டங்கள் த ந (ந் ழி 3) 

இவையும் இந்த அறிக்கையிலே தெரிவிக்கப்பட்டி ருக்கின்றன. 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே... 

மாண்புமிகு பேரவைத் தலைவர்: சுந்தரம், உங்களுக்கு அனுமதி இல்லை. 

உட்காருங்கள். (குறுக்கீடு) உங்களுக்கு அனுமதியில்லை, உட்காருங்கள். 

மாண்புமிகு கலைஞர் மு. கருணாநிதி: முந்திரி சாகுபடியை அதிக அளவில் 

மேற்கொள்வதை ஊக்குவிக்கும் வகையில் முந்திரி சாகுபடிக்கு ஏற்ற, 

அரசுக்குச் சொந்தமான தரிசு நிலப் பரப்பினைத் தேர்வு செய்து, அவற்றை 

நீண்டகாலக் குத்தகை அடிப்படையிலே முந்திரி சாகுபடி செய்ய 

முன்வருவோருக்கு ஒதுக்கீடு செய்ய உரிய நடவடிக்கைகள் 

மேற்கொள்ளப்படும் என்று நிதிநிலை அறிக்கையிலே 

அறிவித்ததையொட்டி, குத்தகைக்கான வழிமுறைகள் பற்றி சட்டமன்றத்திற்கு. 

உள்ளேயும், வெளியேயும் சில கேள்விகள் எழுப்பப்பட்டிருக்கின்றன. 

இப்படிக் கேள்விகள் எழுப்புவதற்கு எந்தவிதமான முகாந்திரமும் இல்லை. 

ஏதோ வேண்டியவர்களுக்கு ஒதுக்கீடு செய்வதற்காகத்தான் இந்த முந்திரி

முடியாது என்று சொல்லியிருக்கிறோம். நம்முடைய மாண்புமிகு 
எதிர்க்கட்சித் தலைவர் சொன்னதைப்போல Kerala pattern மாறுமேயானால், 

அதனால் நமக்குப் பாதகம் ஏற்படுமேயானால் மறுபடியும் மறுபரிசீலனை 
செய்யவும் இந்த அரசு தயாராக இருக்கிறது என்பதை நான் இங்கே 
தெரிவித்துக்கொள்கிறேன். 

பிற்பகல் 12-35 

திரு. ௪. அழகிரி: ஒரேயொரு Point of order. 

மாண்புமிகு பேரவைத் தலைவர்: Point 01701061-ஆ? இதில் எப்படி Point 
of order வரும்? 

திரு. ௪. அழகிரி: Point of clarification. மாண்புமிகு பேரவைத் தலைவர் 
அவர்களே, மாண்புமிகு முதல்வர் அவர்கள், இப்போது இரண்டு 

அரசாணைகளை அறிவித்ததைப் பற்றிச் சொன்னார்கள். பொதுவாகவே 
தொழில்கள் வர வேண்டுமென்று நாமே விரும்புகிறோம். இப்போது ஒரு 
தொழிற்சாலை விரிவாக்கத்தில் இருக்கிறது. அவர்களுக்கு 23-1-2000 இல் 

நீங்கள் குறிப்பிட்ட அரசாணையின் பிரகாரம் 2 ஆண்டுகளுக்குள் 

அவர்கள் உற்பத்தியைத் தொடங்கினால் அவர்களுக்கு 2 அண்டுகள் முதல் 
14 ஆண்டுகள் வரை இந்தச் சலுகை கிடைக்கும் என்று நீங்கள் 
அறிவித்தீர்கள். அனால், அதன் பிறகு, 2-2-2000-லே அந்தச் சலுகையை 

மாற்றி அறிவித்திருக்கிறீர்கள். வெளியில் என்ன சொல்லப்படுகிறது 

என்றால், வேறொரு சிமென்ட் அலை பலன்பெற வேண்டும் என்பதற்காக 

இன்னொரு சிமென்ட் அலையை நீங்கள் நசுக்குகிறீர்கள் என்கிற ஒரு 
குற்றச்சாட்டு இந்த அரசின் மீது இருக்கிறது. எனவே, 15 தினங்களுக்குள் 

இரண்டு அரசு அணைகள் பிறப்பிக்கப்பட வேண்டியதன் அவசியம் 

என்ன? கேரளாவில் அவர்கள் மாற்றிக்கொண்ட பிறகு தமிழக அரசு 

அதை மாற்றிக்கொள்ளுமா? விரிவாக்கத்திற்குச் சலுகைகள் அளிக்குமா ? 

இதைப்போன்ற, தனிப்பட்ட சிமென்ட் அலைகளை நசுக்குகிற போக்குகளை 

அரசாங்கம் கைவிடுமா என்பதனை அறிய விரும்புகிறேன். 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே, 

முதல்வர் அவர்கள் பதிலுரையின்போது விவசாயிகளுக்கு நாங்கள் . . .. 

மாண்புமிகு பேரவைத் தலைவர்: விவசாயத்தைப் பற்றி இல்லை. இப்போது 

இந்தப் பிரச்சினையைப் பற்றி ஏதாவது சொல்ல வேண்டுமா? 

8 

திரு. பி.ஆர். சுந்தரம்: என்னை நீங்கள் allow பண்ணுங்கள். ஒன்றே 

ஒன்று... 

மாண்புமிகு பேரவைத் தலைவர்: இல்லை, நான் உங்களை அப்போது 

allow பண்ணினேன். இப்போது allow பண்ணவில்லை. இந்தப் 

பிரச்சினையைப் பற்றி என்றால் பேசுங்கள். இல்லையென்றால் நீங்கள் 

உட்காருங்கள். மாண்புமிகு முதலமைச்சர் அவர்கள். 

திரு. பி.ஆர். சுந்தரம்: இல்லை, இல்லை, நான் ஒன்றே ஒன்றை... 

மாண்புமிகு பேரவைத் தலைவர்: மாண்புமிகு முதலமைச்சர் அவர்கள் 

(குறுக்கீடு) நான் இப்போது அனுமதிக்க முடியாது. நீங்கள் நினைக்கிற 

போதெல்லாம் எழுந்து நிற்க முடியாது. 

AG. பி.ஆர். சுந்தரம்: என் அண்ணன்களை எல்லாம் நீங்கள் பேச 

அனுமதித்தீர்கள். அனால், என்னை PES மாட்டேன் என்று 

சொல்கிறீர்கள்... 

மாண்புமிகு பேரவைத் தலைவர்: எல்லோரும் உங்களுக்கு அண்ணன்கள் 

தான். நாங்கள்தான் அகாதவர்கள். நீங்கள் உட்காருங்கள். 

திரு. பி.ஆர். சுந்தரம்: ஒரேயொரு வரி. நான் இந்நேரம் பேசியிருப்பேன். 

இந்நேரம் பேசி முடித்திருப்பேன். 

மாண்புமிகு பேரவைத் தலைவர்: நீங்கள் இப்படி. அடிக்கடி. எழுந்து நிற்பதை 

நான் அனுமதிக்க முடியாது. உங்களுக்கு முதலிலே அனுமதி 

கொடுத்துவிட்டேன். நீங்கள் உட்காருங்கள். 

திரு. பி.ஆர். சுந்தரம்: இந்நேரம் பேசி முடித்திருப்பேன். 

மாண்புமிகு பேரவைத் தலைவர்: சரி, சொல்லுங்கள். 

திரு. பி.ஆர். சுந்தரம்: மாண்புமிகு பேரவைத் தலைவர் அவர்களே, 

விவசாயிகளுக்குச் செய்துள்ள திட்டங்களை முதல்வர் அவர்கள் 

பட்டியலிட்டுக் காட்டினார்கள். இதே அவையில் மாண்புமிகு முதல்வர் 

அவர்கள் கரும்புக்கு டன் ஒன்றுக்கு ஆயிரம் ரூபாய் கொடுக்க 

வேண்டுமென்று கேட்டபோது எங்களை முழுமையாக 5 ஆண்டுகள் நீங்கள் 

அளவிடுங்கள்; இப்போதே நீங்கள் கேட்டால் எப்படிக் கொடுக்க முடியும் 

என்று ஏற்கெனவே கூறியிருப்பது அவைக் குறிப்பிலே இருக்கின்றது. ஆகவே,

நீங்கள் ஆட்சிக்கு வந்ததற்குப் பிறகு வருடத்திற்கு ஐம்பதே ஐம்பது ரூபாய் 

கொடுத்திருந்தால்கூட, இந்த 4 அண்டுகளில் 200 ரூபாய்... 

மாண்புமிகு கலைஞர் மு. கருணாநிதி: 4 ஆண்டுகள்தான் 

முடிந்திருக்கன்றன. 5 அண்டுகள் ஆள விடுங்கள். இப்போது அளை 

விடுங்கள். (பலத்த சிரிப்பு). 

இன்னும் ஏராளமான குறிப்புகள் வைத்திருக்கின்றேன், உறுப்பினர் 

செல்லக்குமார் போன்றவர்களுக்கெல்லாம் சில விளக்கங்கள் தருவதற்கு. 

தொடர்ந்து கூட்டம் நடைபெற இருக்கிற காரணத்தால் பல்வேறு 

மானியங்களில் அவற்றைப்பற்றிப் பேசலாம் என்ற அந்த அறிவிப்போடு, 

தில அறிவிப்புக்களை, முக்கியமான அறிவிப்புக்களை இம்மாமன்றத்தின் 

மூலமாகத் தமிழ் மக்களுக்குச் சொல்ல விரும்புகிறேன். 

டாக்டர் அ. செல்லக்குமார்: ஒரேயொரு சின்ன பாயின்ட். 

மாண்புமிகு பேரவைத் தலைவர்: சரி, சொல்லுங்கள். 

டாக்டர் அ. செல்லக்குமார்: மாண்புமிகு பேரவைத் தலைவர் அவர்களே, 

சத்துணவு உருண்டை வாங்குவது பற்றி நான் இன்னும் பேசலாம் என்று 

நேற்றைக்கு நீங்கள், சொன்னீர்கள். 

மாண்புமிகு பேரவைத் தலைவர்: இல்லை, இல்லை. நான் உங்களைப் 

பேசலாம் என்று சொல்லவில்லை. நீங்கள் தவறான கருத்தைச் சொன்னால் 

நான் நடவடிக்கை எடுப்பேன். உங்களை ஒன்றும் பேச நான் 

சொல்லவில்லை. முதலமைச்சர் அவர்கள் பேச இருக்கிறார்கள். நீங்கள் 

பதிலைக் கேளுங்கள் என்று சொன்னேன். (குறுக்கீடு) நீங்கள் உட்காருங்கள். 

உங்கள் பெயரைச் சொல்லித்தான் முதலமைச்சர் அவர்கள் சொன்னார்கள். 

நீங்கள் உட்காருங்கள். 

டாக்டர் அ. செல்லக்குமார்: அது தவறான தகவல். நான் அதைச் 

சொல்லிவிடுகிறேன். 

மாண்புமிகு பேரவைத் தலைவர்: அது தேவையில்லை, நான் அதை 

அனுமதிக்க முடியாது. நீங்கள் உட்காருங்கள். (குறுக்கீடு) நீங்கள் 

உட்காருங்கள். முதலமைச்சர் அவர்கள். 

மாண்புமிகு கலைஞர் மு. கருணாநிதி: தலைவர் அவர்களே... 

(குறுக்கீடு) 

மாண்புமிகு பேரவைத் தலைவர்: நான் தெளிவாகச் சொன்னேன். 

முதலமைச்சர் பதில் சொல்கிறபோது சொன்னார்கள் என்றால் கேளுங்கள். 

விதி 1/0-ல் கேள்வி கேட்கக் கூடாது. முதலமைச்சர் அவர்கள். 

மாண்புமிகு கலைஞர் மு. கருணாநிதி: தலைவர் அவர்களே, சத்துணவு 

பற்றி, அது தனி இலாகா, அந்தத் தனி அமைச்சர் அதுபற்றி நேற்றைக்கே 

விளக்கம் அளித்திருக்கின்றார்கள். 

பிற்பகல் 12-40 

நான் நிதிநிலை அறிக்கையிலே கோடிட்டுக் காட்டியுள்ள நாங்குநேரி 

தட்டம் ஒரு ஒளிமயமான முன்னேற்றத்தை உருவாக்கவிருக்கிறது என்பதை * 

எடுத்துக்காட்டக் கடமைப் பட்டிருக்கின்றேன். நாங்குநேரியில் ஒரு பூங்கா 

அமைக்க 3000 ஏக்கர் நிலம் கையகப்படுத்தத் திட்டமிட்டு, அதிலே ஏறத்தாழ 

2000 ஏக்கருக்கு மேற்பட்ட இடம் நம் கைவசம் வந்திருக்கின்றது. 3000: 

ஏக்கரும் மொத்தமாக அரசுக்கு வரவிருக்கிறது. அந்த நாங்குநேரியைப் 

பற்றிய ஒரு தகவலை மாத்திரம் இங்கே நான் தெரிவிக்க விரும்புகின்றேன். 

| நிதிநிலை. அறிக்கையில், 'நாங்குநேரி உயர் தொழில்நுட்ப தொழிற் 

| பூங்காவுக்காக — High-tech Industrial park — சுமார் இரண்டாயிரம் ஏக்கர் 

நிலம் கையகப்படுத்தப்பட்டி ருக்கிறது. விரிவான சாத்தியக்கூறு அறிக்கை 

— Detailed Feasibility Report — ஒன்றை இரு. பிரபல. நிறுவனங்கள் 

தந்திருக்கின்றன. அங்கு ஒரு ஏற்றுமதி வளர்ச்சி மையம் — Export Promo- 

ள் tion Zone — உருவாக்க மத்திய அரசிடம் பதிவு செய்யப்பட்டிருக்கிறது. 

தென் மாவட்டங்களின் வளர்ச்சிக்கு வஊதுணையாக விளங்கக்கூடிய இந்த 

மாபெரும் திட்டப் பணி வரும் நிதியாண்டில் தொடங்கப்படும்' என்று 

24-3-2000 அன்று குறிப்பிட்டி ருந்தேன். 

இதனையொட்டி, மத்திய வர்த்தகம் மற்றும் தொழில் துறை அமைச்சர் 

7 இரு. முரசொலி மாறன் 31-3-2000 அன்று வெளியிட்டுள்ள ஏற்றுமதி மற்றும் - 

இறக்குமதிக் கொள்கையில், நாங்குநேரி உயர் தொழில்நுட்ப தொழிற் 

பூங்காவை, சிறப்புப் பொருளாதாரப் பகுதியாக 506041 Economic Zone— 

அறிவித்துள்ளார். ஏற்றுமதி மற்றும் இறக்குமதிக்கான மத்திய அரசின் 

கொள்கையில் இரண்டே இரண்டு இடங்களுக்குத்தான் Special Economic 

Zone என்ற. இறப்புத் தகுதி வழங்கி அறிவிக்கப்பட்டுள்ளது. ஒன்று, 

தமிழ்நாட்டில் தென் மாவட்டத்தில் அமைந்துள்ள நாங்குநேரி உயர் 
5 \ 

தொழில்நுட்ப தொழிற் பூங்கா (மேசையைத் தட்டும் ஓலி) மற்றொன்று, 
குஜராத் மாநிலத்தில் போசித்ரா. இது அகில இந்திய அளவில் நமது 
மாநிலத்திற்கு — குறிப்பாக தென் மாவட்டங்களின் தொழில் முயற்சிக்குக் 
கிடைத்துள்ள அங்கீகாரம் அகும்; பெருமையுமாகும். (மேசையைத் தட்டும் 
ஒலி) இப்படிப்பட்ட பெருமைமிக்க அங்கீகாரத்தைத் தமிழ்நாட்டின் 
தென்மாவட்டங்களுக்கு வழங்கியமைக்காக மத்திய அரசை நாம் பாராட்ட 
வேண்டும்; (மேசையைத் தட்டும் ஓலி) மத்திய வர்த்தக மற்றும் தொழில் 
துறை அமைச்சர் திரு. முரசொலி மாறனுக்கு வாழ்த்துரைக்க வேண்டும். 
(மேசையைத் தட்டும் ஒலி) 

ஏற்றுமதி மற்றும் இறக்குமதித் தொழில் மூனைவோர்களாலும், 
பத்திரிகைகளாலும், பொருளாதார நிபுணர்களாலும் பாராட்டி, 
வரவேற்கப்பட்டுள்ளது மத்திய அரசின் ஏற்றுமதி மற்றும் இறக்குமதிக் 
கொள்கை. 

சிறப்புப் பொருளாதார மண்டலங்கள் எனப்படும் வரியற்ற ஏற்றுமதி 

வர்த்தக மண்டலங்கள் அமைக்கப்படும் என மத்திய அரசு 

அறிவித்திருப்பதை, மத்திய ஐக்கிய முன்னணி அரசில் நிதியமைச்சராக 
இருந்து, அனைவரும் பாராட்டத்தக்க விதத்திலே பணியாற்றிய 

இரு. ப. சிதம்பரம் வரவேற்றுள்ளார். 

அதைப்போலவே திரு. வி.ஆர். பஞ்சமுகி என்கிற வளர்ந்து வரும் 
நாடுகளின் ஆய்வு மற்றும் தகவல் அமைப்பின் தலைமை இயக்குநர் 

அவர் இதை வரவேற்றிருக்கிறார். ~ The new Exim Policy announced by 

Mr. Murasoli Maran contains the right kind of messages with the right kind 

of emphasis required for the new millennium" என்று அவர் 

குறிப்பிட்டி ருக்கிறார். 

சீன நாட்டின் சாதனைகளையும், தென்கிழக்கு ஆசிய நாடுகளின் 
சமீபத்திய பொருளாதார நடவடிக்கைகளையும் பின்னணியாகக் கொண்டு. 
வடிவமைக்கப்பட்டுள்ள இந்த ஏற்றுமதி - இறக்குமதிக் கொள்கையில் 

நமது நாங்குநேரி இடம் பெற்றிருப்பது, தமிழ்நாட்டின் தொழில் வளர்ச்சி 

வரலாற்றில் நிச்சயமாக ஒரு மைல் கல்லாக அமைந்திடும். 

நாங்குநேரியில் அமையவுள்ள உயர் தொழில்நுட்ப தொழிற் பூங்கா 
Special Economic Zone என்ற தகுதியைப் பெறுவதால், இந்தத் தொழிற் 
பூங்காவில் உருவாகும் தொழிற்சாலைகளுக்குத் தேவையான 
இயந்திரங்களையும், மூலப் பொருட்களையும் வரியின்றி இறக்குமதி 
செய்துகொள்ளலாம்; உள்நாட்டுச் சந்தையிலிருந்து அவற்றை 

oe
s 

வாங்கும்போதும் வரி கிடையாது; சுங்க வரி கட்டுப்பாடுகள் இங்கு 

அமையும் தொழில்களுக்குப் பொருந்தாது; வங்கிச் சட்டங்கள், தொழிலாளர் 

நலச் சட்டங்கள் தவிர, பிற விதிகள் மற்றும் கட்டுப்பாடுகளில் இருந்து 

விலக்கு அளிக்கப்பட்டுள்ளது. இதனால் நடைமுறைச் சிக்கல்களில் இருந்து 

ஏற்றுமதியாளர்கள் விடுவிக்கப்பட்டு விடுவார்கள். இதனால் நாங்குநேரி, 

வருங்காலத்தில் ஒரு சிறு சீனாவாக (Mini-China) மாறுவதற்கான வாய்ப்பு 

ஏற்பட்டுள்ளது. (மேசையைத் தட்டும் ஓலி) நாங்குநேரி உயர் தொழில்நுட்பத் 

தொழிற் பூங்காவில் 8,000 கோடி. ரூபாய் அளவிற்கு முதலீடு ஏற்படும், 

வேலைவாய்ப்பும் ஆயிரக்கணக்கானவர்களுக்குச் கிட்டும். 

தூத்துக்குடி. துறைமூக விரிவாக்கம்; தூத்துக்குடி, விமான நிலைய 

மேம்பாடு; சேதுசமுத்திர திட்டத்தை நிறைவேற்றுவதற்கு விரிவான 

சாத்தியக்கூறு ஆய்வு நடத்தவும், சுற்றுச்சூழல் விளைவுகளைக் 

கண்காணிக்கவும் மத்திய அரசு 4 கோடியே 80 இலட்சம் ரூபாயை 

ஒதுக்கீடு செய்திருப்புது; அதிநவீன வசதிகளோடு குளச்சல் துறைமுகத்தைப் 

பெரிய துறைமுகமாக உருவாக்க, தமிழக அரசு மலேசிய அரசோடு 

இணைந்து திட்டமிட்டிருப்புது -- அகிய இந்தப் பின்னணியில் Special 

Economic Zone என்ற அந்தஸ்துடன் நாங்குநேரியில் அமையவுள்ள உயர் 

தொழில்நுட்பத் தொழிற்பூங்கா, தென்மாவட்டங்களின் ஈர்ப்பு மையமாக 

விளங்கிடும் என்பதை நான் மகிழ்ச்சியோடும், பெருமையோடும் 

தெரிவித்துக்கொள்கிறேன். 

பிற்பகல் 12-45 

புதுடெல்லியிலே அமைந்துள்ள ஜவஹர்லால் நேரு பல்கலைக்கழகத்தில் 

செயல்பட்டு வரும் “இந்திய மொழிகளின் மையம்” (Centre for Indian 

Languages) தமிழ்மொழியைக் கற்பிப்பதற்கும், தமிழ்மொழி ஆராய்ச்சிக்கும் 

உரிய ஏற்பாடுகளைச் செய்ய முடிவு செய்திருப்பதை அறிந்து இந்த அரசு 

மகிழ்ச்சியைத் தெரிவிக்கின்றது. அப்பல்கலைக்கழக இந்திய மொழிகள் 

மையத்தின் தலைவர் பேராசிரியர் நசீர் அகமதுகான் எனக்கு எழுதியுள்ள 

கடிதத்தில் தெரிவித்திருக்கும் கோரிக்கையினை ஏற்று, தமிழ்மொழி 

இலக்கியம், கலாச்சாரம் ஆகியவற்றைப் பற்றிய ஆய்வுகளை 

விரிவுபடுத்தவும், டெல்லியிலே வாழும் தமிழர்களின் நலனைக் கருத்தில் 

கொண்டும், ஜவஹர்லால் நேரு பல்கலைக்கழகத்தில் இந்திய மொழிகளின் 

மையத்தில் தமிழ் இருக்கை (Tamil Chair) ஒன்று உருவாக்கப்பட்டு 

அதற்கென்று தனியே நிதியொதுக்கீடு செய்யப்படும் என்பதைத் 

தெரிவித்துக்கொள்கிறேன். (மேசையைத் தட்டும் ஓலி)

தமிழகத்தில் மொத்தம் 8 இலட்சத்து 75 ஆயிரம் ஏக்கர் பரப்பில் தென்னை 
சாகுபடி. செய்யப்பட்டு வருகிறது. அத்துடன், ஆண்டுதோறும் 7 ஆயிரம். 
ஏக்கர் அளவிற்கு தென்னை சாகுபடி பரப்பு அதிகரித்துக்கொண்டு 
வருகிறது. தென்னை உற்பத்தியில். இந்தியாவிலேயே கேரளத்திற்கு அடுத்து 

: தமிழகம் இரண்டாம் இடத்தை வகிக்கிறது. இதனைக் கருத்தில்கொண்டு 
தமிழ்நாட்டிலே உள்ள தென்னை மரங்களை நோய்களிலிருந்து. காலத்தே 
காப்பாற்றவும், தென்னை சாகுபடியை மேம்படுத்தவும், தென்னை சாகுபடி 
செய்யும் விவசாயிகளின் நலனைக் கருத்தில் கொண்டும், தென்னை சார்ந்த 
உபதொழில்களை ஊக்குவிக்கவும், 12-3-2000 அன்று விவசாயிகள் சங்கப் 
பிரதிநிதிகள் கூட்டத்தில் என்னிடம் வைக்கப்பட்ட 
கோரிக்கையையொட்டியும் தமிழ்நாடு தென்னை மேம்பாட்டுக் குழுமம் 
(Tamil Nadu Coconut Development Authority) உருவாக்கப்படும். 
(மேசையைத் தட்டும் ஒலி) 

மகளிர் நடத்தும் 210 நியாய விலைக் கடைகள் சிறப்பாக 
நடைபெற்றுவருவதைக் கருத்தில்கொண்டு அந்த எண்ணிக்கையை 
அதிகரிக்க அரசு நடவடிக்கை மேற்கொள்ளும் என்று நிதிநிலை 
அறிக்கையிலே நான் அறிவித்துள்ளேன். அத்துடன், மாவட்டங்களிலே 
உள்ள பெண்களின் சுய உதவிக் குழுக்கள் 500 அட்டைகளுக்குக் 
குறையாமல் சேர்த்து, நியாய விலைக் கடைகள் அமைத்து நடத்துவதற்கு 
முன்வந்தால் மகளிர் சுய உதவிக் குழுக்களுக்கு அனுமதி வழங்கவும், 
ஊராட்இத் தலைவர்கள் 500 அட்டை களுக்குக் குறையாமல் நியாய விலைக் 
கடைகளை அமைத்து மகளிரையே நியமனம் செய்து நடத்த முன்வந்தால் 

"ஊராட்சித் தலைவர்களுக்கு அனுமதி வழங்கவும் முடிவு 
செய்யப்பட்டுள்ளது. (மேசையைத் தட்டும் ஒலி) இதுபோலவே 
நெசவாளர்கள் கூட்டுறவுச் சங்கங்களும் மீனவர் கூட்டுறவுச் சங்கங்களும், 
நுகர்வோர் கூட்டுறவுச் சங்கங்களும் நியாய விலைக் கடைகளை நடத்த 
முன்வந்தால் அவர்களுக்கும் அனுமதி வழங்கப்படும். 

வணிகர்கள் கொடுக்கும் புகார்களை உடனடியாகக் கவனித்து 
விசாரணை செய்து, பாதுகாப்பும் நியாயமும் வழங்கிட இப்போது 
நடைமுறையிலே உள்ள காவல் துறை அமைப்பில் காலதாமதம் 
ஏற்படுவதால் பல்வேறு பிரச்சினைகள் உருவாவது அரசின் கவனத்திற்கு 
வந்துள்ளது. எனவே, வணிகர்கள் தரும் புகார்களை உடனடியாக 
விசாரித்து நியாயம் வழங்குவதற்கு ஏதுவாக ஓவ்வொரு மாவட்டக் காவல் 
துறைக் கண்காணிப்பாளர் அலுவலகத்திலும் (S.P. Office) தனிப் பிரிவு 
ஒன்றை (Police Special Branch for Traders) அமைத்திட அரசு முடிவு 
செய்துள்ளது. (மேசையைத் தட்டும் ஒலி) ‘

அமைப்பு ரீதியில்லாத தொழிலாளர்களின் நலன்களைப் 

பாதுகாப்பதிலே பெரும் அக்கறை கொண்டுள்ள தமிழக அரசு 

அவர்களுக்கென்று நல வாரியம் ஓன்று அமைத்துள்ளது. இதில் பதிவு 

செய்து கொண்டுள்ள தொழிலாளர்கள் விபத்து நிவாரணம், மகளிருக்கு 
மகப்பேறு நலன், பணி ஓய்வுகாலப் பயன்கள் போன்ற உதவிகளைப் பெற 

வழிவகை செய்யப்பட்டுள்ளது. இந்த வாரியத்தில் ஏற்கெனவே 

சேர்க்கப்பட்டுள்ள தையல் தொழிலாளர்கள், ஆட்டோ ஓட்டுநர்கள் மற்றும் 

வாடகை ஊர்தி ஓட்டுநர்களின் கோரிக்கைகளை ஏற்று இவர்களுக்குத் 
தனித் தனியாக நல வாரியங்களை அமைக்க முடிவு எடுக்கப்பட்டு நிதிநிலை 

அறிக்கையில் அறிவிக்கப்பட்டுள்ளது. 

அதைப்போலவே முடி. திருத்துவோர் மற்றும் Formos தொழிலாளர்கள் 

மிகுந்த எண்ணிக்கையில் இருப்பதைக் கருத்தில்கொண்டு அந்த இரு 

பிரிவினருக்கும் என தனித் தனியே நல வாரியம் அமைக்கவும் அரசு 

முடிவு செய்துள்ளது. (மேசையைத் தட்டும் ஓலி) 

அரசுக்குத் தேவை, இல்லை என்ற நிலையில் அரசுக்குச் சொந்தமான 

புறம்போக்கு நிலங்களில் நீண்டகாலமாகக் குடியிருப்போருக்கு பட்டா 
வழங்க வேண்டும் என்று முடிவு எடுத்து, முதலில் 20 அண்டுகளுக்கு மேல் 
குடி.யிருப்போருக்கு என்றும், பிறகு நிதிநிலை அறிக்கையிலே அதை 10 
ஆண்டுகள் என்றும் குறைத்து அறிவிக்கப்பட்டது.-இஃதன்னியில் இப்போது 

es அதைப் பற்றிய விளக்கம் ஒன்றைத் தர விரும்புகின்றேன். உதாரணமாக 

ஒரு சர்வே நம்பரின் மொத்தப் பரப்பளவு 2 ஏக்கர் என்று 
வைத்துக்கொள்ளலாம். அதில் 30 குடும்பங்கள் வீடு கட்டியும், குடிசை 

போட்டும் வாழ்ந்து வருகிறார்கள். அவர்களுடைய அனுபவத்திலேயுள்ள 

மொத்தப் பரப்பளவு 1 ஏக்கர், 25 சென்ட். மீதி 75 சென்ட் இடம் காலியாக 

உள்ளது. 30 குடும்பங்களில் 15 குடும்பங்கள் 10 அண்டுகளுக்கு மேலும், 10 
குடும்பங்கள் 2 அண்டுகளுக்கு மேலும், 5 குடும்பங்கள் 2 அண்டுகளுக்கு 

மேலும் குடியிருந்து வருகிறார்கள். இந்த 2 ஏக்கரும் அரசுக்குத் தேவை 
இல்லை என்ற நிலை இருக்குமானால் பட்டா தர வேண்டும். அங்கு 10 
ஆண்டுகளுக்கு மேல் குடியிருந்து வரும் 1/5 குடும்பங்களுக்கு 
மட்டுமல்லாமல் 7 அண்டுகளுக்கு மேல் குடியிருந்து வரும் 10 

குடும்பங்களுக்கும், 2 அண்டுகளுக்கு மேல் குடியிருந்து வரும் 5 
குடும்பங்களுக்கும்கூட பட்டா வழங்கப்படும். (மேசையைத் தட்டும் ஓலி) 

அதுமட்டுமல்லாமல், அதே சர்வே நம்பரில் காலியாகவுள்ள 75 சென்ட் 
இடத்தையும்கூட அதே அரில் வீட்டுமனை இல்லாத தகுதியுள்ள 
ஏழையெளியோருக்கும் பிரித்து பட்டா வழங்கப்படும். (மேசையைத் 

தட்டும் gad)

பிற்பகல் 12-50 

நிலவரி பாக்கிக்காகவும், கூட்டுறவுக் கடன் பாக்திக்காகவும், 
மாவட்டங்களில் உள்ள வெவ்வேறு மட்டங்களில் அரசு அனுமதியின்றி 
ஜப்தி செய்து, ஜப்தியின் மூலம் வசூல் செய்வது என்று இதுவரை முடிவு 

செய்யப்பட்டி ருந்தது. இந்த நடைமுறையை மாற்றி, இனி இதுபோன்ற. 

நேர்வுகளில் அரசின் அனுமதி ஆணையின்றி, ஜப்தி நடவடிக்கையிலே. 
யாரும் ஈடுபடக்கூடாது என்று முடிவு செய்யப்பட்டி ருக்கிறது. (மேசையைத் 

தட்டும் ஒலி 

வருவாய்த் துறையை மக்களுக்குத் துரிதகதியில் பணியாற்றும் துறையாக 
மாற்றுவதற்கு ஏதுவாக மாவட்டங்களைக் கணினிம௰யமாக்கும் 
திட்டத்தையும், விவசாயிகளுக்கு பட்டா வழங்கும் திட்டத்தையும் 
முனைப்புடன் செயல்படுத்துவோம் என்று நிதிநிலை அறிக்கையில் 
ஏற்கெனவே குறிப்பிட்டி ருந்தேன். தமிழகத்தில் பல்வேறு மாவட்டங்களில் 

ஐம்பது இலட்சத்திற்கும் மேற்பட்டவர்கள், கூட்டு பட்டா வாங்கியிருப்புது 

புள்ளிவிவரங்களில் சேகரிக்கப்பட்டுள்ளது. அதில் பலர் தனி பட்டா 

வைத்துக்கொள்ள விரும்பியும், சில நிர்வாகக் காரணங்களால் அது 
இயலாமல் இருக்கிற நிலை என் நேரடி கவனத்திற்குக் 
கொண்டுவரப்பட்டதால், இந்தக் கூட்டு பட்டாவினை 

விரும்பாதவர்களுக்குத் தனி பட்டாவாகக் கொடுப்பதற்கு நிர்வாக 
நடவடிக்கையை முடுக்கிவிடுவதற்காக தீவிரப் பதிவு மாற்றம் மற்றும் 
உட்பிரிவு முனைப்புத் திட்டம் ஒன்றை இன்னும் அறு மாத காலத்திற்குள் 

செயல்படுத்தி முடித்திட உள்ளோம். இதன்மூலம் ஒரு கோடிக்கும் 

அதிகமானோர் பலனடைவதற்கு வாய்ப்பு இருக்கிறது என்பது 

மகிழ்ச்சியான செய்தியாகும். (மேசையைத் தட்டும் ஒலி) 

கேளிக்கை வரிச் சட்டப்பிரிவு 4-ன்கீழ் வரி செலுத்தும் 
திரையரங்குதாரர்கள், புதிய படங்களுக்குச் செலுத்தும் வரி 30 
விழுக்காட்டில் இருந்து 25 விழுக்காடாகக் குறைகிறது என்று நிதிநிலை 
அறிக்கையில் அறிவிக்கப்பட்டது. இந்த வரிச் சலுகை, இணக்க வரி 
செலுத்தும் திரையரங்குதாரர்களுக்கு வழங்க வேண்டுமென்ற கோரிக்கையை 

ஏற்று, கேளிக்கை வரிச் சட்டம் 5(ஏ) மற்றும் 5 (பி-ன்படி விதிக்கப்படும் 

இணக்க வரியிலும் தகுந்த மாற்றங்கள் செய்யப்படும். 

தற்போது சித்த மற்றும் யுனானி மருந்துகளுக்கு வரி விலக்கு உள்ளது. 

திரு. 'குமாரதாஸ் அவர்கள், ஆயுர்வேத மருந்துகளுக்கும் இந்தச் சலுகை 

அளிக்கப்பட வேண்டும் என்று கோரினார். ஓமியோபதி மற்றும் ஆயுர்வேத 

மருந்துகளுக்கு விதிக்கப்படும் விற்பனை வரி 8 விழுக்காட்டிலிருந்து 4 

விழுக்காடாகக் குறைக்கப்படும் என்பதைத் தெரிவித்துக்கொள்கின்றேன். 

(மேசையைத் தட்டும் ஒலி) 

சட்டமன்ற ஹுப்பினர் தொகுதி மேம்பாட்டுத் திட்டம். (மேசையைத் 

தட்டும் ஒலி) யாரும் பேசவில்லை. ஒரே ஒருவர் தான் குரல் கொடுத்தார். 

இரு. சுப்பராயன். அவர்கள் பேசும்போது... 

மாண்புமிகு பேரவைத் தலைவர்: பேரவைத் தலைவர் பேசியிருக்கிறேன். 

கரிப்பு) 
மாண்புமிகு கலைஞர் மு. கருணாநிதி: தாங்கள் பேரவைத் தலைவர். 

எப்போதும் பேசலாம். (அரிப்பு) சுப்பராயன் அவர்கள் பேசும்போது 

சட்டமன்ற உறுப்பினர் தொகுதி மேம்பாட்டுத் திட்டம் என்ன ஆயிற்று, 

இந்த அண்டு நிதியே ஒதுக்கப்படவில்லையா என்று கேட்டார். எப்படி 

சுப்பராயனே இந்தப் புத்தகத்தைப் படிக்காமல் இருந்தார் என்று 

தெரியவில்லை. ௪ரக வளர்ச்சித் துறை மானியக் கோரிக்கை, புத்தக 

எண்: 27, பக்கம் 99-ல் இந்தத் திட்டத்திற்கான ஒதுக்கீடு ரூ.117.50. கோடி. 

என்று குறிப்பிடப்பட்டிருக்கிறது. பெரும்பாலான உறுப்பினர்கள் இந்த 

ஆண்டு இந்தத் தொகையை ஃ&யர்த்தித்தர கோரிக்கை வைக்கவேயில்லை. 

சுப்பராயன் மட்டும் ஒரு கோடி. ரூபாய் அளவில் ஒதுக்க வேண்டும் என்று 

கோரிக்கை வைத்தார். இதை யாரும் கேட்காததால்தான் நிதிநிலை 

ுதிக்கையில் நானும் விட்டுவிட்டேன். ஏனென்றால், திட்டம் 

நிறைவேற்றினால், கட்டாயம் கேட்பார்கள். (குறுக்கீடு) சுப்பராயன் அவர்கள் 

மட்டும் ஒரு கோடி ரூபாய் தர வேண்டுமென்று கேட்டார். எனினும் 

இத்திட்டத்திற்கு இருக்கும் மக்கள் வரவேற்பை அனுசரித்து, கடந்த அண்டு 

தொகுதி ஒன்றுக்கு 50 இலட்சம் ரூபாய் என்று ஒதுக்கப்பட்டது, இந்த 

அண்டு ரூ.60 இலட்சமாக உயர்த்தப்படும் என்பதை மகிழ்ச்சிபாடு 

தெரிவித்துக்கொள்கிறேன். (மேசையைத் தட்டும் ஓலி) 

இங்கே நல்லபல கருத்துக்களையெல்லாம் இந்த மாமன்றத்திலே இந்த 

நிதிநிலை அறிக்கைமீதான விவாதத்தில் எடுத்து வைத்த எதிர்க்கட்சித் 

தலைவர் அவர்களுக்கும் மற்றுமுள்ள நண்பர்கள் அனைவருக்கும் 

என்னுடைய நன்றியைத் தெரிவித்து, இந்த அளவிலே. அமைகின்றேன், 

நன்றி, வணக்கம். 

மாண்புமிகு பேரவைத் தலைவர்: பேரவையின் இன்றைய நிகழ்ச்சிகள் 

இத்துடன் முடிவுற்றன. பேரவை, மீண்டும் (6-4-2000) வியாழக்கிழமை காலை 

9-30 மணிக்குக் கூடும். வணக்கம். 

பின்னர், பேரவை பிற்பகல் 12-54 மணிக்கு ஒத்திவைக்கப்பெற்றது.


